
ТекIуэныгъэ Иныр илъэс 80 зэрырикъуам ири-
хьэлIэу Налшык щекIуэкIа дауэдапщэхэр щи-
ухым, хьэрэкIытIэхэр драгъэлъэтеящ. КъБР-м и 
Iэтащхьэ КIуэкIуэ Казбек фIыщIэшхуэ яхуи-
щIащ Iуэхум хэлэжьыхьа дэтхэнэ зыми. 

- МЫХЬЭНЭ ин зиIэ мы Махуэшхуэм цIыхухэм я 
гум хэкупсэ гурыщIэхэр къыщызэщIигъэушащ, - 
жи Iащ Iэтащхьэм. - Ди лIыхъужьхэмрэ абыхэм 
зэрахьа лIыгъэмрэ даригушхуэу, я сурэтхэр къэт-
щтэжурэ, Хэку зауэшхуэм и тхыдэр ди гум къыщы-
дгъэщIэрэщIэжащ, езыхэри дигу къэдгъэкIыжащ. 

ТекIуэныгъэ Иным ехьэлIа дауэдапщэхэр рес-
публикэм илъэсым зэрыщIидзэрэ щокIуэкI. Иужь-
рей махуищым районхэмрэ къалэ округхэмрэ 
 Iуэхугъуи 10-м щIигъу къыщызэрагъэпэщащ - 
егъэ джэ ныгъэм, щэнхабзэмрэ спортымрэ хуэ-
лажьэ Iуэху щIапIэхэм, лэжьапIэхэм, цIыхубэ зэ-
гухьэныгъэхэм. Абыхэм хэтащ цIыху мин 300-м 
щIигъу, накъыгъэм и 9-м и закъуэ республикэм и 
жылэхэм щызэхэта пэкIухэм екIуэлIащ цIыху мини 
100-м щIигъу. ТекIуэныгъэм и махуэшхуэр, сыт 
щыгъуи хуэдэу, зэрыжылэу зэдагъэлъэпIащ! 

Псоми фIыщIэшхуэ яхузощI Хэку зауэшхуэм хэта 
ди лIыхъужьхэми ди къэралым и тхыдэми апхуэдэу 
зэрахущытым папщIэ. 

Щхьэхуэу фIыщIэ яхузощI дауэдапщэхэр къы зэ-
зыгъэпэщахэмрэ ахэр шынагъуэншэу, зыхуей хуэ-
зауэ екIуэкIыным елIэлIа хабзэхъумэ IуэхущIа-
пIэхэмрэ. 

Иджыри зэ Къэбэрдей-Балъкъэрым и цIыхубэ-
ми абы щыхьэщIэхэми ТекIуэныгъэ Иным и ма-
хуэшхуэмкIэ сынывохъуэхъу!

КъБР-м и Iэтащхьэ КIуэ-
кIуэ Казбек удз гъэгъахэр 
щигъэтIылъащ ЩIыхьым и 
мафIэ мыужьыхым деж.

А IУЭХУМ хэтащ КъБР-м и 
Парламентым и УнафэщI 
Егоровэ Татьянэ, КъБР-м и 
Правительствэм и УнафэщI 
Мусуков Алий, УФ-м и Пре-
зидентым и полномочнэ 
лIыкIуэу КИФЩI-м щыIэм        
и аппаратым КъБР-м къе-
гъэщIылIа и инспектор нэ-
хъыщхьэ Васильченкэ 
Дмитрий, къэрал властым             
и органхэм, хабзэхъумэ Iэ-
натIэхэм я лIыкIуэхэр, вете-
ранхэр, юнармейцхэр. Зэхуэ-
сым и хьэщIэ лъапIэхэу щы-
тащ Хэку зауэшхуэм и вете-
ранхэр, а зэманым щIыпIэ хэм 
щылэжьахэр, «зауэм и бын-
хэр».

ПэкIум хэтахэм дакъикъэ- 
кIэ щыму ягъэлъэпIащ лIы-
хъужьхэм я фэеплъыр. КIуэ-

ТекIуэныгъэ Иныр илъэс 80 зэрырикъум и 
щIыхькIэ накъыгъэм и 9-м Налшык къалэм и 
ипподромым шыгъажэшхуэ щекIуэкIащ. Абы 
хэтащ Ингушым, Дагъыстэным, Шэшэным, 
Краснодар крайм, къэралым и нэгъуэщI щIы-
налъэхэми я шууейхэмрэ шы лъэпкъыфIхэр 
зыгъэхъухэмрэ. 

ХАБЗЭ зэрыхъуауэ, къагъэжащ шы лъэп-
къыфI хэмрэ хьэрыпышхэмрэ, я ныбжькIэ илъэ-
ситIым къыщыщIэдзауэ нэхъыжьхэмрэ. Шу-
уейхэр зэпеуащ ахъшэ саугъэту псори зэхэту 
сом мелуани 2,5-м щIигъум щхьэкIэ. Зэ-
хьэзэхуэм и саугъэт нэхъыщхьэр - ТекIуэны-
гъэм и саугъэтыр - къэзыхьам сом мин 500 
 иратащ. Шыгъажэр къежэкIыгъуибгъуу зэхэ-
тащ а махуэм.

Шыгъажэм щыIащ Къэбэрдей-Балъкъэрым 
и Iэтащхьэ КIуэкIуэ Казбек, КъБР-м и Прави-
тельствэм хэтхэр, «Хэкум и хъумакIуэхэр» 
 щIыналъэ фондым и лэжьакIуэхэр, дзэ Iуэху хэ-
хам хэтхэмрэ ветеранхэмрэ. 

Республикэм и лIыщхьэр ехъуэхъуащ ТекIуэ-
ныгъэм и щIыхькIэ ягъэува саугъэтыр къэзы-
хьа Албэрды Анзор. Ар тесащ «Грей Фог»  шым.

Апхуэдэуи КIуэкIуэ Казбек захуигъэзащ гу-
фIэгъуэшхуэм и щIыхькIэ ди щIыналъэм щы-

зэхаша шыгъажэм кърихьэлIахэм. «Нобэ ди гу-
фIэгъуэшхуэщ. Къэбэрдей-Балъкъэр закъуэм 
икIыу зауэм кIуащ абы и къуэрэ и пхъуу мин 60, 
ди къэралыр емынэ кхъуэщыныфэм щахъумэу 
зауэурэ абыхэм ящыщу мин 40-м я унэ 
 къагъэзэжакъым. Зыми и гугъэнтэкъым нобэ-
рей ди лIыхъужьхэм Хэкур яхъумэжыну аргуэ-
ру къахуихуэну, атIэми, ди зауэлIхэр нэ-
хъыжьхэм яхуэфащэу я къалэныр ягъэзащIэ. 
Шэч къытесхьэркъым ди зэкъуэтыныгъэмрэ 
псэр къызэщIэзыIэтэ ди лIыхъужьыгъэмрэ я 
фIыгъэкIэ фашизмэм и тхыр иджыри зэрыт-
къутэнум, дэ аргуэру дызэрытекIуэнум», - къы-
хигъэщащ КъБР-м и Iэтащхьэм. 

Зауэ щIыхьым и къалэ Налшык и щIыхькIэ 
ягъэува саугъэтыр къихьащ Баттуев Алим Ми-
рон шым тесу. Апхуэдэи шыгъажэм щагъэджэ-
гуащ Совет Союзым и лIыхъужьхэу Байсулта-
нов Алимрэ Яхэгуауэ Михаилрэ, 115-нэ Къэбэр-
дей-Балъкъэр шуудзэм, СВО-м хэтхэм,          Уры-
сейм и лIыхъужьхэм я щIыхькIэ ягъэува 
сау гъэтхэри. 

Шыгъажэр ягъэдэхащ республикэм и уэ-         
рэ джыIакIуэ, къэфакIуэ гуп пажэхэм. 

 ХЬЭЩЫКЪУЕЙ Олег.
Сурэтыр

Уэлджыр Артур трихащ.

Хэку зауэшхуэм ТекIуэны-
гъэ Иныр ди къэралым къы-
зэрыщихьрэ илъэс 80 зэ-
рырикъур Налшык, республи-
кэм и адрей  къалэхэмрэ         
къуажэхэмрэ гукъинэжу ща-
гъэлъэпIащ. Музыкэ къэрал 
театрым, Къэбэрдейр Уры-
сейм зэрыгухьэрэ илъэс 400 
зэрырикъум и утым концерт 
гъэщIэгъуэнхэр щекIуэкIащ. 
Зэхыхьэхэр я дамыгъэ хъуащ 
лъэпкъхэм я зэкъуэтыны-
гъэм, мамырыгъэрэ щхьэхуи-
тыныгъэр къытхуэзыхьа нэ-
хъыжьыфIхэм фIыщIэ ин 
зэрыхуащIым.

МУЗЫКЭ театрым и пэIущIэ 
пэшым щекIуэкIырт «Летопись 
Победы», «Наследники Побе-
ды» гъэлъэгъуэныгъэхэр. Абы-
хэм хагъэхьащ Къэбэр-
дей-Балъкъэрым и сурэты щI-
хэу Хэку  зауэшхуэм хэтахэм я 
Iэдакъэ къыщIэкIа лэжьы-
гъэхэр, сабийхэм зауэм теу-
хуауэ ящIа сурэтхэр. Къищы-
нэмыщIауэ, Екатериноградскэ 
станицэм и тхыдэ-лъахэхутэ 
музейм, Пушкин Александр и 
цIэр зезыхьэм, къраша лэ-
жьыгъэхэр. Абы щыплъагъурт 
 зауэшхуэ зэманым щыIа хьэп-
шыпхэр. 

Музыкэ театрым щекIуэкIа 
концертым зыкърагъэхьэлIащ 
КъБР-м и Правительствэмрэ  
Пар ламентымрэ хэтхэм, дзэ 
Iуэху хэхам и ветеранхэм, абы 
щыIэхэм я унагъуэхэр я гъусэу, 
армеец ныбжьыщIэхэм, кадет-
хэм, жылагъуэ IуэхущIапIэхэм 
я лIыкIуэхэм, къалэм щып сэу-
хэмрэ ди хьэщIэхэмрэ.

Хэку зауэшхуэм и иужьрей 
зэхэуэхэр уи нэгу къыщIэзы-
гъэхьэ теплъэгъуэкIэ пшыхьыр 
ирагъэжьащ. Марш макъыр 
щIэту, пэшым щагъэуващ 115-
нэ шуудзэм, абы хыхьэу щыта 
Аруан полкым, ТекIуэныгъэм я 
ныпхэр. 

КъБР-м и Iэтащхьэ КIуэкIуэ 
Казбек къызэхуэсахэм фIэхъус 
 гуапэкIэ захуигъэза нэужь, ка-
дет ныбжьыщIэхэм я гъусэу 
утыкум ихьащ, щIыналъэм 
исхэм ТекIуэныгъэм и махуэш-
хуэмкIэ ехъуэхъун, ЛIыхъ-
ужьхэм зы дакъикъэкIэ яхуэ-
щыгъуэн папщIэ. 

- Хэку зауэшхуэм ТекIуэны-
гъэ Иныр къызэрыщытхьар ди 
къэралым и зэфIэкI къызэ ры-
мыкIуэм, пэжыгъэмрэ захуа-
гъэмрэ я щапхъэщ, щIэпхъа-
джагъэмрэ хабзэншагъэмрэ 
зэрыщытекIуам я щыхьэтщ. 
ТекIуэныгъэм ди къэралым и 
псэукIэнур къигъэнэIуа къу-
дей мыхъуу, дуней псом ще-
кIуэкIыну IуэхухъуэхэмкIи мы-
хьэнэшхуэ иIащ. 1945 гъэм на-
къыгъэм и 9-р нэхъ жыжьэ 
тхуэхъуху, Хэкум и щхьэхуи-
тыныгъэм, мамыр гъащIэм 
щIэбэна ди адэхэм, адэш хуэ-
хэм, абы я адэжхэм зэрахьа 
лIыгъэм и уасэр зэрылъапIэр 
нэхъри зыхыдощIэ. Илъэс 
пщIы бжыгъэхэр дэкIыжами, 
Хэку зауэшхуэм и фэеплъым 
хэщIакъым, зы щIэблэм ад-
рейм Iэпихыу йокIуэкI. Зэи 
тщыгъупщэнукъым Совет Со-
юзым нацист цIыхугъэншэхэм 
я мурад бзаджэхэр къызэрызэ-
пиудар, фашистхэм дуней 
псор къызэрыIэщIагъэкIар. 
Тхы дэр къизытхыкIыжыну, 
 Хэку зауэшхуэм и пэжыр зы-
гъэутхъуэну хэтхэм, фэеплъ-
хэр  зэтезыкъутэхэм, къэралым 
еп цIы жахэр зыгъэлъапIэхэм, 
зауэлIхэм я лIыгъэр щIэ зы-
хъумэну хэтхэм Iэмал имыIэу 
дапэщIэтынущ. ТекIуэныгъэ 
Иныр къыщIыдэхъулIам и 
щхьэу сыгъуэ нэхъыщхьэр 
къэралым ис лъэпкъ псори 
зэры  зэкъуэуварщ, езыхэр 
зэрызахуэр быдэу я фIэщ 
 хъууэ зэрыщытарщ. Къэбэр-
дей-Балъкъэрым исхэми 
хэлъхьэныгъэфIхэр хуащIащ 
бийр зэтекъутэным. Хэкум 
къыщ хьэщыжыну Iэщэ яIы-

гъыу фронтым кIуащ респуб-
ликэм и къуэ, ипхъу мин 60-м 
щIигъу. ЗауэлIхэм хуэдабзэу, 
ТекIуэныгъэм хэлъхьэныгъэ 
хуащIащ мыдэкIэ къыщына-
хэми. Заводхэмрэ фабри-
кэхэмрэ, губгъуэхэмрэ фер-
мэхэмрэ жэщ-махуэ ямыIэу 
щылэжьахэм фIыщIэ яхуэфа-
щэщ. ЛэжьакIуэхэмрэ колхоз-
хэтхэмрэ, нэгъуэщI IэщIагъэ 
пэрытхэм махуэ къэси лIыгъэ 
зэрахьэрт. Иджы дэ ди къа-
лэныр - зэуапIэм щыIахэмрэ 
лэжьыгъэ хьэлъэм пэрыта-
хэмрэ я фэеплъыр тхъу-
мэнырщ, ди къэралыр, цIы-
хубэр къезыгъэлахэм ятеу-
хуахэр щIэблэм я деж нэт-
хьэсынырщ. Хэку зауэшхуэм 
хэта зауэлIхэм я къуэрылъ ху-
хэмрэ абы я быныжхэмрэ 
иджы къэралыр хъумэным па-
щэ, дзэ Iуэху хэхам щыIэу. 
Ахэри лIыхъужь нэсщ, ди 
 щапхъэщ, я зэфIэкIым дро-
гушхуэ.

 Ди лъэпкъым уасэшхуэ щIи-
тащ ТекIуэныгъэм. Къэбэрдей-
Балкъэрым и къуэ, ипхъу мин 
40-м щIигъу зэуапIэм къикIы-
жакъым. Хэку зауэшхуэм зи 
псэ щIэзытахэми, ветеранхэ-
ми, ноби а Iуэхум пызыщэу хэ-
кIуэда дэтхэнэми я фэеплъым 
ди щхьэр худогъэщхъ. 2025 
гъэр Хэкум и хъумакIуэхэм я 
илъэсу ягъэуващ, ТекIуэныгъэ 
Иныр ди къэралым къызэри-
хьрэ илъэс 80 зэрырикъум и 
щIыхькIэ. Быдэу си фIэщ 
мэхъу, ахэр ди щапхъэу 
лъэпкъ хэр дызэкъуэтмэ, гугъу-
ехь псори къызэрызэд-
нэкIыфынур, къэралым и 
къэкIуэнур хуэфащэу зэрыт-
хуэухуэнур. ТекIуэныгъэ Иныр - 
Хэкум дызэрыхуэпэжым, Уры-
сейм ис лъэпкъхэм ди зэ-
къуэтыныгъэм, тхыдэм ды зэ-
ремыпцIыжым и дамыгъэщ. 
Илъэс 80 ипэкIи хуэдэу, ноби 
дапэщIэтын хуей мэхъу ди 
къэралым и шынагъуэнша-
гъэм къебгъэрыкIуэхэм. 
Иджыри зэ дуней псом едгъэ-
лъагъуну къытпэщылъщ пэ-
жым дыщытеткIэ зыми ды-
къызэрыхуэмыгъэшынур. Ди 
унэр, къэралыр, фIэщхъуны-
гъэр, захуагъэр, нэхъыжьхэм 
къытхуагъэна хабзэхэр тхъу-
мэу дыпсэуныр ди къалэнщ. 
Абы щыгъуэми дытекIуащ, 
иджыри дызэрытекIуэнум шэч 
къытесхьэркъым. Къэбэр-
дей-Балъкъэрым ис псоми 

 мамырыгъэ, узыншагъэ, гуа-
пагъэ, ехъулIэныгъэ диIэну! 
Хэкум и хъумакIуэхэм я лIы-
гъэр дигу къыщыдгъэкIыжкIэ, 
ТекIуэныгъэр къытхуэзыхьа-
хэм фIыщIэ яхудощI ди 
къэкIуэнум папщIэ! - жиIащ 
КIуэкIуэ Казбек.

КъБР-м и Iэтащхьэм и пса-
лъэр и кIэм щынигъэсым, ка-
дет ныбжьыщIэхэм щэнейрэ 
тхьэрыIуэ ящIащ ТекIуэны гъэ 
Иным и тхыдэр зыщамыгъэ-
гъупщэну, Хэкум хуэпэжыну. 

Пшыхьыр ягъэдэхащ уэ-     
рэ джыIакIуэхэу Жабоевэ За-
мирэ, Текуев Амырбий, ЦокIыл 
Азэмэт, Абэнокъуэ Рустам, 
«Кабардинка», «Балкария», 
«Ка листо», «Вортекс» ансам-
блхэм, Музыкэ театрым и 
хорым.

Къэбэрдейр Урысейм зэры-
гухьэрэ илъэс 400 щрикъум и 
утым щекIуэкIащ «А илъэсхэм 
ди щхьэр худогъэщхъ» зэ-
хыхьэр. Утым щагъэува дзэ 
техникэм («Урал», БТР, «Тигр») 
ис артистхэм, уэрэ джы Iа кIуэ-
хэм, пшы науэхэм, къэфа кIуэ-
хэм махуэшхуэ маршхэр, зауэ, 
Те кIуэныгъэ уэрэдхэр ягъэ-
зэщIащ, къэфащ. Утым ща-
гъэува экранымкIэ ягъэлъэ-
гъуащ Хэку зауэшхуэм епха 
Iуэхугъуэхэм щыщ, лIыхъужь-
хэм я сурэтхэр. 

Зэхыхьэм хэтахэм зыIуа-
гъэхуащ зауэлI шхыныгъуэхэм 
щыщ. Мыбдеж зыкъыщигъэ-
лъэгъуащ ГъуазджэхэмкIэ Кав-
каз Ищхъэрэ къэрал инсти-
тутым и Музыкэ кадет кор-
пусым и духовой оркестрым 
(унафэщIыр Щэрдан Анато-
лэщ). 

Зэхыхьэр езыгъэкIуэкIа Лы-
къуэжь Маринэрэ Берд Хьэ-
мидрэ жаIам къыхагъэщащ зи 
Iыхьлырэ благъэрэ Хэку за-
уэшхуэм хэмыкIуэда зы уна-
гъуи ди щIыналъэм зэримы-
сыр, республикэм и къуэ,        
ипхъу мин 60-м нэблагъэ за-
уэшхуэм зэрыщыIар, «Совет 
Союзым и ЛIыхъужь» цIэ лъа-
пIэр ди зауэлI 26-м, «ЩIыхь» 
орденым и нагъыщэ псори - 
10-м, мини 10-м щIигъум ор-
денхэмрэ медалхэмрэ къызэ-
ры хуагъэфэщар, абыхэм я 
цIэхэмрэ я фэеплъхэмрэ зэ-
рыт щымыгъупщэнур.

ТЕКIУЖЬ Заретэ.
Сурэтхэр

Къарей Элинэ трихащ.

Зы щIэблэм адрейм Iэпихыу

кIуэ Казбек епсэлъылIащ Хэ-
ку зауэшхуэм хахуэу хэтахэм  
я фэеплъыр ягъэлъэпIэну 
мемориалым деж щызэхуэса 
ветеранхэмрэ дзэм къулыкъу 
щызыщIэхэмрэ.

«Мыр къэрал псом ди ма-
хуэшхуэ нэхъ лъапIэ, къы зэ-
рымыкIуэ дыдэщ, сыту жы-
пIэмэ, ди къэралыр зыми и 
лъэгущIэтын хъуакъым, и 
къэ ралыгъуэр ихъумэжащ 
икIи сыт щыгъуи зытетыну 
лъа пIэныгъэхэр ди цIыхубэм 
езым къыхихыжащи, ноби а 
хабзэ дахэхэр ди гъуазэу, ди 
нэхъыжьхэм я уэсятхэм да-
хуэпэжу допсэу. Сэ гъащIэм 
Iэмал къызитащ зауэм теу-
хуа хъыбархэр абы хэта си 
адэшхуэхэм къысхуаIуэ тэ-
жыну. ИкIи нобэ дэ къыдгу-
роIуэ нэхъыжьхэм я гугъуехь-
хэр псыхэкIуадэ, мамыры-
гъэм пап  щIэ зи псэр зыта-
хэм я гъа щIэр пщIэншэ 
зэ рымы хъуар. Ди къэралыр 
ноби щыIэщ, адэкIи зеужь. 
ИкIи а емынэ кхъуэщы-
ныфэм мамырыгъэр щи-
хъумэну аргуэру пэу-                
ващ», - жиIащ КIуэкIуэ Каз-
бек.

ЦIыхубэм езым къыхихыжащ

ИгъэбжьыфIащ шыгъажэшхуэм 

КъБР-м и Парламентым и унэм 2025 гъэм и 
накъыгъэм и 20-м къыщызэрагъэпэщынущ 
зэIущIэ зэIуха. Абы щытепсэлъыхьынущ 
«Къэбэрдей-Балъкъэр Республикэм и щIы-
налъэ бюджетыр 2024 гъэм гъэзэщIа зэры-
хъуар» темэм. 

ЗАКОНОПРОЕКТЫМ теухуа еплъыкIэхэр е 
абы хэлъхьапхъэIауэ къэзылъытэхэм, апхуэ-
дэуи псалъэмакъ зэIухам хэтыну гукъыдэж 
зиIэхэм зыхуагъазэ хъунущ КъБР-м и Парла-
ментым БюджетымкIэ, налогхэмрэ финанс 
IуэхухэмкIэ и комитетым. Абы и хэщIапIэр: 
360000, КъБР, Налшык къалэ, Лениным и цIэр 
зезыхьэ уэрам, 55. 

Къащтэну хабзэм и пэхуэщIэмрэ абы и гуэ-
дзэн дэфтэрхэмрэ КъБР-м и Парламентым и 

сайтым къыщывгъуэтынущ: https://parlament.
kbr.ru/документы/законопроекты. 

«Къэбэрдей-Балъкъэр Республикэм и щIы-
налъэ бюджетыр 2024 гъэм гъэзэщIа зэры-
хъуар» КъБР-м и хабзэм и проектыр апхуэдэу 
иралъхьащ КъБР-м ФинансхэмкIэ и минис-
терствэм и сайтым: https://minfin.kbr.ru/доку-
менты/проекты НПА. 

Iуэхум теухуа хъыбархэр зэрыт тхылъым 
зыщыбгъэгъуэзэфынущ КъБР-м Финансхэм-
кIэ и министерствэм и сайтым: https://minfin.
kbr.ru/деятельность/бюджет/бюджет для граж-
дан.

УзэрыщIэупщIэ хъуну телефоныр: (8662) 42-
64-60.

КъБР-м и Парламентым и
пресс-IуэхущIапIэ.

Хэкупсэ гурыщIэхэр
къызэщIегъэушэ

ЩIыналъэ бюджетым теухуауэ

Сурэтхэр Къарей Элинэ трихащ.

«Адыгэ псалъэм» и гъэсэнхэр»ГуфIэгъуэмрэ дэрэжэгъуэмрэ я нэгум кърихырт

Дунейм
щыхъыбархэр

Зи Iуэху егугъур 
дыгъэм япэ къотэдж.

Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

Ящыгъупщэнукъым

Накъыгъэм и 9 махуэш-
хуэр, ТекIуэныгъэр илъэс 
80 зэрырикъур, Iэтауэ ща-
гъэ лъэпIащ Лэскэн щIына-
лъэм хыхьэ Хьэтуей къуа-
жэм. Пщэдджыжь дыгъэп-
сым зыдащIу, гуфIэгъуэм-
рэ дэрэжэгъуэмрэ я нэгум 
кърихыу жылэдэсхэр ма-
хуэщIыр щыдахыну щIы-
пIэм къекIуэлIащ. «Вагъуэ 
Плъыжь» орденыр, Хэку 
зауэ орденым и япэ нагъы-
щэр зыхуагъэфэща Бэрау 
Къэралбий и цIэр зезыхьэ 
уэрамыр екIуу махуэшхуэм 
хуагъэхьэзырат. ТекIуэны-
гъэм и дамыгъэхэр ихъу-
реягъ кIэ щыплъагъурт, Бэ-
ракъ  Плъыжьымрэ къэра-
лым и ныпымрэ дэнэкIи 
щыбыбырт, ныбжьы щIэ-
хэм лIыхъужьыгъэ зезыхьа 
я адэшхуэхэм я сурэтхэр 
яIыгът. 

ПЭКIУМ хэтахэм курыт 
школым и пщIантIэм дэт Ма-
фIэ мыужьыхым удз гъэгъа-
хэр тралъхьэри, зауэм хэ-
кIуэ да я къуажэгъухэм я цIэ-
унэцIэхэр къыщыгъэлъэ-
гъуауэ кхъэм и дыхьэпIэм 
деж щагъэува фэеплъ сте-
лэм екIуэлIащ. Ди мамыр 
псэу кIэм зи гъащIэр щIэзы-
тахэр псалъэ гуапэкIэ ягу 
къа гъэкIыжащ, дакъикъэкIэ 
абыхэм яхуэщыгъуэри, Щэн-
хабзэмкIэ унэм и утыкум 
деж щызэхуэсыжащ. 

ЗэIущIэр къызэIуихащ 
къуа жэ администрацэм и 
уна фэщI ДзыхьмыщI Анзор. 

- Нобэ ди къэралым щагъэ-
лъапIэ Хэку зауэшхуэм Те-
кIуэ ныгъэр къызэрыщытхь-
рэ илъэс 80 зэрырикъур. Ар 

Мамырыгъэм 
хущIэкъуу

Урысей Федерацэм и Пре-
зидент Путин Владимир къы-
хилъхьащ Украинэм зэпсэ-
лъэныгъэхэр дегъэкIуэ кIы-
ным пащэжыну. Ар щыжи-
Iащ Кремлым щригъэкIуэкIа 
пресс-конференцым.

ЛЪЭНЫКЪУИТIЫМ яку къы-
дэхъуа зэныкъуэкъур зэ фIэ-
хыным теухуауэ 2022 гъэм 
зэпсэлъэныгъэхэр ирагъэ-
кIуэ кIын ирагъэжьауэ щытащ, 
арщхьэкIэ Лондонрэ языны-
къуэ къухьэпIэ къэралхэмрэ я 
жыIэм щIэту ар Киев къызэ-
пиудауэ щытащ. Абы иужькIэ 
къэралитIым я лIыкIуэхэр 
зэхуэзакъым.

«Киев и унафэщIхэм яхудо-
гъэлъагъуэ 2022 гъэм и кIэм 
къызэпауда зэпсэлъэныгъэ-
хэм пыдагъэщэжыну. Абы 
щы гъуэми къыхэзгъэщыну 
сыхуейщ абы ипэ къихуэу щы-

тыкIэ гуэри къытхуамыгъэ-
лъэгъуэну. Iуэхур кIыхь лIыхь 
дымыщIу иужь дихьэпхъэу 
къызолъытэ, дызыхуэкIуэ ма-
хуэкум, накъыгъэм и 15-м, нэ-
хъапэкIэ зэпсэлъэныгъэхэр 
щед гъэжьауэ щыта Истам-
был къалэм щыпытщэжыну 
къы хызолъхьэ. А Iуэхум мы-
хьэнэ пыухыкIа иIэну дыщо-
гугъ. ДызыхущIэкъур зэны-
къуэ къум щхьэусыгъуэ хуэхъу-
ахэр зэпкърытхыу, пIалъэ 
кIыхькIэ мамырыгъэ зэтщIы-
лIэнырщ. Дэ ди еплъыкIэхэр 
къэдгъэ нэIуащ, къэнэжыр ук-
раинэ унафэщIхэмрэ абыхэм 
я щIыбагъ къыдэтхэмрэ я уна-
фэр къагъэлъэгъуэнырщ», - 
жиIащ Путин Владимир.

ЩIыIэм и зэранкIэ

Урысейм и мэкъумэш 
хозяйст вэм гъатхэ щIыIэб-
жьым и зэран екIащ. Апхуэ-
дэу, Фошыгъу къыщIэзы-
гъэкI хэм я зэгухьэныгъэм и 
правленэм и тхьэмадэ Бодин 
Алексей зэрыжиIэмкIэ, мэ-
лы жьыхьымрэ накъыгъэм-
рэ дунейр щIыIэу зэры-
щытам фошыгъу жэгундэм 

процент 12-кIэ хэщIыныгъэ 
иритащ, гектар мини 120-рэ 
хасэжэн хуейуэ къапэ щылъщ. 

СТАВРОПОЛЬ крайм и 
мэкъу мэшыщIэхэм жаIащ мы 
гъэм хуэрыджейуэ, балийIэ-
ры сэу, шэфталу, къыпцIэу 
 кърахьэлIэжынышхуэ зэры-
щы мыIэр. Краснодар крайми 
Кърымми къыщрахьэлIэжыну 
пхъэщхьэмыщхьэхэр процент 
40-кIэ нэхъ мащIэ хъунущ. 
ЩIы Iэм нэхъ къелар нэхъ кIа-
сэу хъу кхъужь, хьэиуэ, мыIэ-
рысэ лIэужьыгъуэхэрщ.

Урысейм и жыггъэкIхэм я 
зэгухьэныгъэм къызэригъэ-
лъагъуэмкIэ, щIыIэр иджы ри 
зэрекIуэкIым къыхэкIыу, абы 
и кIэ кърикIуэнум, мэкъумэ-
шы щIэхэм яIэну хэщIыныгъэр 
зыхуэдэнум утепсэлъыхьыну 
пасэщ.

Накъыгъэм и 13,
 гъубж

УФ-м и Тенджыз ФIыцIэ 
флотым и махуэщ

1913 гъэм къалъхуащ тха-
кIуэ, КъБР-м щэнхабзэмкIэ 
щIыхь зиIэ и лэжьакIуэ Гъубж 
Мухьэдин.

1924 гъэм къалъхуащ Уры-
сейм и ЛIыхъужь Къардэн 
Уэхьид.

1939 гъэм къалъхуащ УФ-м 
пщIэ зиIэ и ухуакIуэ, УФ-м 
пщIэ зиIэ и гъуэгуухуэ, «Мост-
строй» ОО-м и генеральнэ ди-
ректору лэжьа Джэрыджэ 
Къанщобий.

1965 гъэм къалъхуащ 
 КъБР-м, Ингушым щIыхь зиIэ 
я артист Зеущэ Iэуес.

1969 гъэм къалъхуащ уса-
кIуэ, драматург, УФ-м и дра-
матургхэм я зэпеуэм и лау-   
реат, КъБР-м щIыхь зиIэ и 
журналист, «Горянка» газе-
тым и редактор нэхъыщхьэ 
Къаныкъуэ Заринэ.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэшх къыщешхынущ. Хуабэр 
махуэм градус 13 - 14, жэщым 
градус 11 - 12 щыхъунущ.

XX лIэщIыгъуэм и 50 - 60 
гъэхэм ирихьэлIэу литера-
турэр лъэхъэнэщIэ хы хьащ. 
Хэку зауэшхуэм и пэ къихуэ 
зэманым лъэбакъуэ хьэлэ-
мэт зыча, лъаб жьэ быдэ 
зыгъэ тIылъа къэбэрдей ли-
тературэм зауэ нэужь зэ-
манхэми, хэ щIы ныгъэ хьэ-
лъэ хэр зэригъуэтам щхьэ-
кIэ къэмынэу, нэхъри нэхъ 
ехъулIэныгъэфIхэр зыIэ-
регъэхьэ. Литературэм и 
жанрхэм ящыщу усыгъэм 
абы зыу жьыныгъэ гъуэ зэ-
джэхэр нэхъ пасэм къыщи-
хьыфамэ, иужькIэ лъэпкъ 
литературэм жанр зэхуэ мы-
дэ куэд япэм имыIауэ щы-
зэфIоувэ, те кIуэныгъэ пыу-
хыкIахэри абыхэм зэрагъэ-
пэщын яхузэфIокI. 

ЛЪЭПКЪ литературэр зэ-
рыщыту къапщтэмэ, абы и 
ехъулIэныгъэхэр нэхъыбэу 
къызэрапщытэр прозэрщ. 
Ап хуэдэ щапхъэкIэ убгъэ-
дыхьэмэ, зауэ нэужь лъэхъэ-
нэхэм къэбэрдей про зэм 
зыузэщIыныгъэщIэхэр зыIэ-
ригъэхьащ. Прозэм и жанр 
нэхъ цIыкIу дыдэхэм фIэ кIа 
япэм зымыщIэу, къэ зымы-
гъэсэбэпыфу щы  та литера-
турэм гъунэжу иIэ хъуащ дэт-
хэнэ лъэпкъ литературэми и 
текIуэныгъэхэр нэхъ зи 
фIыщIэ повестхэмрэ роман-
хэмрэ. Iуэхур здэщыIэр 
лъэпкъ литературэм пасэм 
имы цIыхуу щыта а жанрым и 
пкъыгъуэ щхьэхуэхэр абы 
къызэрыхыхьа, иIэ зэры хъуа, 
абыхэм я бжыгъэр зэ рыин 
къудейркъым, атIэ ехъу лIэ-
ны гъэшхуэхэр зы щылъагъун 
хуейр абыхэм езыхэм зыузэ-
щIыныгъэ, ухуэкIэ гъэщIэ-
гъуэн, гъэп сыкIэ зэмыщхь 
зэ рагъуэ тарщ, блэкIа е но-
бэрей  гъащIэм и лъэныкъуэ 
зэхуэ мыдэхэр пэжагъ инрэ 
кууагъ нэсрэ ящIэлъу къы-
зэрагъэлъэгъуэфырщ.

Зи гугъу тщIы лъэхъэнэм 
литературэм убгъуауэ къи-

Адыгэ тхакIуэ КIэрэф Мухьэмэд дахэу, 
фIыуэ дунейм къытринар нэрылъагъу 
къыпщызыщIхэм ящыщщ лъэпкъым и 
гъащIэм теухуауэ абы и къалэмыпэм 
къыщIэкIа тхыгъэ телъыджэхэр. ГъэщIэ-
гъуэнщ икIи жыIапхъэщ ахэр нэры-         
лъагъу щыхъуар тхакIуэм и ныбжьыр 
илъэс хыщIым щхьэдэха нэужькIэу 
зэры щытыр. Тхыгъэ куэд къыщIэмына-
ми, а къыт хуигъэна мащIэмкIи ди лите-
ратурэм езым и увыпIэ щхьэхуэ щеубыд 
тхакIуэ Iэзэм.

КIЭРЭФЫМ и тхыгъэ дунейм япэ дыдэу 
къыщытехьар 1987 гъэрщ. Мухьэмэд куэд 
щIауэ «щэхуу» зэрытхэм щыгъуазэ Сокъур 
Мусэрбийщ тхакIуэм и тхыгъэхэр цIыхум 
яригъэлъагъуну яужь ихьари. Абы и Iэда-
къэщIэкI «Лъэужь е лIэужь» тхыгъэ хьэ-
лэмэтыр 1987 гъэм къыдэкIа «Iуащхьэма-
хуэ» журналым и 4-нэ, 5-нэ номеритIым 
къы техуащ. Абы къыкIэлъыкIуащ и «ЛIыжь 
хъыбархэр» зэрыт тхылъитIри. Ахэр 1989, 
1993 гъэхэм «Эльбрус» тхылъ тедзапIэм 
къыщыдэкIащ. Апхуэдэу утыку къихьащ а 
тхыгъэ купщIафIэхэр. 

И къалэмыпэм къыщIэкIауэ дызыщы-
гъуа зэ и тхыгъэхэм къахэщу, и псэм щи-
гъа фIэу, илъэс куэдкIэ гупсысапIэу иIахэр 
къыщиIуэтэжа тхылъщ «ЛIыжь хъыбар-
хэр». ГъащIэми, цIыхугъэми, адыгэ 
лъэпкъ  ми, Тхьэшхуэм телъыджэу къигъэ-
щIахэм щыгуфIыкIыу дунейм тета а цIыху 
щэджащэми и Iэужь дахэщ ар.

КIэрэф Мухьэмэд и къалэмыпэ къы-
щIэкIа дэтхэнэ зы тхыгъэри бзэ шэрыуэкIэ, 
къулейкIэ тхащ, «ЛIыжь хъыбархэри» абы 
и тхыгъэ нэхъыфI дыдэхэм ящыщ зыщ. 
ТхакIуэм бгъэдэлъ художественнэ Iэза-
гъым щыхьэт техъуэу, повестым куэд ды-
дэу хэтщ фразеологизмхэр. Дэ зэрытщIэ-
щи, фразеологизмхэм образ къэгъэ щIы-
нымкIэ мыхьэнэшхуэ яIэу щытщ. Куэду 
хэтщ метафорэхэмрэ зэгъэпщэныгъэ хэм-
рэ. Мы художественно-изобразительнэ Iэ-
малхэми тхыгъэм и бзэр дахэ ящI, езы тха-
кIуэр къигъэщIа образхэм зэрахущытыр 
къыдгурегъаIуэ. Мыр зэрытха бзэр пщы-
мыгъупщэжын ящI тхыгъэм жьы хъуа пса-
лъэ куэд дыдэ зэрыхэтми. Ахэр псори 
 гъуазэ тхуэхъуащ темэр къыщыхэтхым.

 ИкъукIэ гъэщIэгъуэнщ икIи телъыджэщ 
художественнэ тхыгъэм бзэ и лъэныкъуэ-
кIэ укIэлъыплъыну. НэхъапэкIэ сыт хуэдэ 
литературнэ тхыгъэ деджэми, бзэ и лъэ-
ныкъуэкIэ дыкIэлъыплъыртэкъым. Гъэ-

щIэгъуэнщ тхакIуэм зы псалъэухам и 
кIуэцIкIэ синонимхэр, антонимхэр екIуу, 
IэкIуэлъакIуэу къызэрыщигъэсэбэпыр, 
гуры Iуэгъуэщ тхакIуэр нэхъ Iэзэху къи-
гъэсэбэп Iэмалхэри зэрынэхъыбэр, абы и 
бзэр нэхъ къулейуэ зэрыщытыр. ТхакIуэр 
зыхуеину псалъэхэр IэкIуэлъакIуэу бзэм 
къыхихыныр, ахэр Iэзагъ хэлъу ди пащ-
хьэм кърилъхьэныр абы и къалэн нэхъ ин 
дыдэхэм ящыщ зыщ, ауэ жыIэпхъэщ 
тхакIуэу зыкъэзылъытэж дэтхэнэ зыми а 
къалэныр къызэремыхъулIэр. КIэрэфыр 
ящыщщ а Iуэхугъуэм пэлъэщахэм. 

Текстым и лингвистическэ анализым 
елэ жьыныр бзэ зэрадж методикэм къы хы-
хьэ IуэхугъуэщIэу жыпIэ хъунущ. Ар елъы-
тауэ къыщIэкIынущ текстыр анализ зэра-
щIыр, а Iуэхугъуэм и кIуэцIкIэ нэхъ гу зы-
лъытапхъэ щапхъэхэр зэрымащIэм. Ауэ 
щыхъукIэ, я бзэр тэмэму ягъэшэрыуэф  
хъун папщIэ еджакIуэхэм куэдрэ ядэ лэ-
жьэн хуейщ. Темэр зэпкърихыу текст дахэ 
зэхэплъхьэфын папщIэ техникэ лэжьыгъэ 
зыбжанэ ебгъэкIуэкIыфу щытын хуейщ. 

Литературэр лъэпкъым и гъащIэм щыщ 
зы плъыфэщ. Ари плъыфэ къызэрыгуэ-
кIыу щыткъым, атIэ хэгъэфIыкIащ, сыт 
щхьэкIэ жыпIэмэ, ар зэрыIэщакIуэр бзэра-
щи. ЗэрытщIэщи, адрей псэ зыIут псоми 
цIыхур къазэрыщхьэщыкIыр бзэ шэщIа 
зэрыIурылъырщ. ЛъагапIэ инхэм цIыху 
акъылыр ялъэзыгъэIэсыр, псэ зыIуту мы 
дунейм тет псоми я щхьэкIэ зыгъакIуэр 
бзэращ. Псом хуэмыдэу, гъуазджэм и 
пкъыгъуэхэр къапщтэмэ, бзэр зи Iэмалыр 
адрейхэм япэ зэрищыр нэрылъагъу ды-
дэщ. Аращ IуэрыIуатэмрэ литературэм рэ 
я мыхьэнэр лъагэ зыщIыр. ЦIыхум бзэ 
къы зэрыгуэкIымкIэ адрей псоми къа-
щхьэщыкIмэ, а бзэр эстетикэ хабзэм тет 
щыхъум деж, и пщIэм нэхъ ину зеIэт. Лите-
ратурэ IэмалхэмкIэ гъэпса бзэм цIыхум и 
дуней еплъыкIэхэр образ купщIафIэкIэ 
къе Iуатэ, ар дахагъымрэ Iэзагъымрэ я ща-
пхъэ гъуэзэджэ мэхъу. 

Литературэм сэтей къещI бзэм ирип-
сэлъэф псоми я зэхэщIыкIыр зыхуэдэмрэ 
абы ефIакIуэу зэрызихъуэжымрэ: апхуэдэу 
бзэм и зэфIэкIхэми зрегъэужь, цIыху 
щхьэ хуэм и гурыгъу-гурыщIэхэри даха-
гъым и хабзэм тету къеIуатэ. НэгъуэщI 
зыри хэмылъми, мы къыжытIа мащIэмкIи 
нэ рылъагъущ лъэпкъ литературэм и тхы-
дэр къэпщытэным и мыхьэнэр зэрыиныр. 

КЪЛЫШ  Камиллэ.

Бэрбэч ХьэтIутIэ и цIэр зезыхьэ Къэ-
бэрдей-Балъкъэр къэрал университе-
тымрэ «Къэбэрдей-Балъкъэр Республи-
кэ - Медиа» IуэхущIапIэмрэ зэращIылIа 
зэгуры Iуэныгъэм ипкъ иткIэ, «Адыгэ 
псалъэ» газетым мы зэманым щыIэщ  
еджапIэ нэхъыщхьэм и Социально-          
гуманитар инс титутым адыгэбзэмрэ ли-
тературэмкIэ и къудамэм и студент гуп. 
Институ тым и магистратурэм и «Фило-
логие. Адыгэ филологие» унэтIыныгъэр 
мы гъэм къэзыух щIалэгъуалэ зэчии-
фIэхэм журналист IэщIагъэм хэлъ щхьэ-
хуэныгъэхэм зыщагъэгъуазэ, я къалэ-
мым и зэфIэкIри къахутэ.

 
БЭДРАКЪ Лианэ, Борсэ Эллэ, Къылыш 

Камиллэ, Лъакъуэдыгъу Тимур, Хьэндэхъу 
Азидэ, Хьэмыкъуэ Элеонорэ, Хъуран             
Iэсият, Щоджэн Дианэ, Щокъуий Мурат, 
Щхьэ ныкъуэ Аринэ сымэ ди редакцэм къ-

епхауэ щытщ. Зи щIалэгъуэ гупыр 
япэщIыкIэ кIэ лъыплъащ газетыр зэращI 
щIыкIэм, корректорхэм я Iуэху зехьэкIэм, 
къыкIэ лъы кIуэу абыхэм редакцэм къра-
хьэлIащ езы хэр дэзыхьэх унэтIыныгъэ 
зэмылIэу жьы гъуэ хэм ехьэлIауэ я щIэны-
гъэ уна  фэщIхэм я нэIэм щIэту ира-
гъэкIуэкIа къэхутэныгъэхэр къызыхэщ 
тхыгъэхэр. Нобэ ди газетым тыдодзэ ма-
гистрантхэм я тхыгъэхэм щыщхэр икIи до-
хъуэхъу къыхах IэщIагъэм куэдрэ ири-
лэжьэну, насыпрэ ехъулIэныгъэрэ яIэ-                
ну. 

Магистрантхэм я къалэмыпэм къыпыкI 
тхыгъэхэр газетым дяпэкIи тетынущ 
«Адыгэ псалъэм» и гъэсэнхэр» рубрикэм 
щIэту. 

ЖЫЛАСЭ Маритэ,
«Адыгэ псалъэ» газетым

егъэджэныгъэмрэ 
щIэныгъэмкIэ и къудамэм и унафэщI.

Урысей ФСИН-м и управленэу КъБР-м щыIэм ма-
хуэшхуэм теухуа зэIущIэ гуапэ щекIуэкIащ. Къызэхуэса-
хэм Хэку зауэшхуэм хэтахэм я фэеплъыр щагъэлъэпIащ 
ТекIуэныгъэм и стелэу езыхэм мы Iуэхум егъэщIылIауэ 
иджыблагъэ ягъэувам и деж.

ФЭЕПЛЪЫМ тетщ уголовнэ-гъэзэщIакIуэ IэнатIэм и 
лэжьакIуэхэу 1941 - 1945 гъэхэм нэмыцэ-фашист зэрыпхъуа-
кIуэхэм езэуахэу 60-м я цIэхэр. Ахэр псори Къэбэрдей-
Балъ къэрым къыщалъхуахэщ.

ЗэIущIэм хэтахэм ТекIуэныгъэ ИнымкIэ ехъуэхъуащ                
УФСИН-м и унафэщI Демидов Александр. 

- ГуфIэгъуэ ин дыдэр щыдгъэлъапIэ нобэ фIыщIэ мыу-
хыж яхудощI ди Хэкур зыхъума Дзэ Плъыжьым и зауэлIхэм. 
Абыхэм дунейр фашизмэм кърагъэла къудейкъым, атIэ 
икIи хьэлэлыгъэмрэ гущIэгъумрэ я лъэхъэнэ тыгъэ къытхуа-
щIащ. Дэ абыхэм тхуэмыпшыныжын я щIыхуэ щыт-                             
телъщ. Ди щхьэ яхудогъэщхъ лъыгъажэ зауэзэрылIхэм 
щыхэкIуэдахэм. Гурэ псэкIэ сынывохъуэхъу нобэрей махуэ 
лъапIэмкIэ, - жиIащ Демидовым. 

Къызэхуэсахэм псалъэ гуапэхэмкIэ захуигъэзащ КъБР-м 
и УИС-м и ветеранхэм я советым и тхьэмадэ Сасыкъ Анзор. 

- Зауэм хэтахэм зэрахьа лIыгъэм и фIыгъэкIэ дэ нобэ 
диIэщ мы зэманри, къэкIуэнури, - къыхигъэщащ абы. - Ду-
нейр фашизмэм къыIэщIэзыгъэкIахэм я щIэблэ дэ до-
гъэлъапIэ абыхэм я фэеплъыр икIи пщIэ яхудощI совет 
сэлэтхэм зэрахьа лIыгъэм. 

Къэбэрдей-Балъкъэрым и Жылагъуэ кIэлъыплъакIуэ ко-
миссэм хэт Абэнокъуэ Владимири фIыщIэ псалъэхэр яху-
жиIащ Хэкур зыхъумахэм. Абы къыхигъэщхьэхукIащ 
щытыкIэр щымамыр зэманми я гъащIэр ятурэ я жылагъуэ 
хабзэр зыхъумахэми пщIэ лей зэрахуэфащэр. Хэку за-
уэшхуэм и лIыхъужьхэми хуэдэу, ахэри зэи ящыгъупщэну-
къым. 

Къызэхуэсахэр дакъикъэкIэ щымри, мемориалым деж 
удз гъэгъахэр тралъхьащ.

Зэхыхьэ гуапэр иухащ махуэшхуэ концерткIэ. КъБР-м 
щыIэ УФСИН-м и лэжьакIуэхэм ягъэзэщIащ зауэ илъэсхэм 
яуса уэрэд цIэрыIуэхэр,  Туменовэ Марьям къеджащ                
«Здесь похоронен красноармеец» усэм. 

ДЫГУЛЫБГЪУ  Жантинэ. 

Къэхъун къуажэм дэт етIуанэ курыт еджа-
пIэм щекIуэкIащ Хэку зауэшхуэр ди Те кIуэ-
ныгъэкIэ зэриухрэ илъэс 80 зэрырикъум и 
щIыхькIэ къызэрагъэпэща Iуэху дахэр. Со-
вет цIыхубэм яхэлъа лIыгъэм траухуа зэIу-
щIэм хэтыну курыт еджапIэм и музейм къра-
гъэблэгъащ КПРФ-м Аруан щIыналъэм щиIэ 
и къудамэм и япэ секретарь Къардэн Мура-
дин, «Надежда России» урысейпсо бзылъху-
гъэ зэгухьэныгъэм Аруан щIыналъэм щыIэ 
и къудамэм и унафэщI Уэзы Еленэ, КПРФ-м 

дэтхэнэ зы унагъуэмкIи мы-
хьэнэшхуэ зиIэ Iуэхугъуэщ, - 
жиIащ абы. - Накъыгъэм и 
9-р махуэгъэпсым къыщы-
гъэ лъэгъуа пIалъэ къудейуэ 
къэнэжыркъым, атIэ ар я псэ 
емыблэжу къэкIуэну щIэб-
лэм мамырыгъэмрэ щхьэ-

хуи тыныгъэмрэ яхуэзыхъу-
ма ди цIыхубэм я лIыгъэм, 
хахуа гъэм, зэкъуэтыныгъэм 
и дамыгъэ хъуащ. Iэщэр яIы-
гъыу ди Хэкур зыхъума ди 
ветеранхэм, тылым и лэ-
жьакIуэхэм, зауэм и бынхэм, 
а илъэс мафIэ лыгъейхэм 
къыпхыкIа псоми ди щхьэр 
яху догъэщхъ. Фи лIыгъэр 
уахъ тыншэщ, фи пщIэр мы-
кIуэдыжынщ. Ди жагъуэ зэ-
рыхъунщи, зауэр зи нэгу 

щIэ кIауэ абы и пэжыр къэ-
зыIуэтэжыфыну лIыхъужь-
хэр илъэс къэс нэхъ мащIэ 
мэхъу. Абы ипкъ иткIэ дэ ди 
къалэнщ абыхэм я хъыбар-
хэр адэкIэ дгъэIуныр, блэ-
кIам и тхыдэр щIэблэм я деж 
нэтхьэсыныр. ТекIуэныгъэм 
и гуащIэшхуэ хилъхьащ Лэс-
кэн щIыналъэми - ди лъахэ-
гъу минхэр фронтым Iухьащ, 
куэдми къагъэзэжакъым. 
Абыхэм я цIэхэр мемориал-
хэм къыхаIущIыкIащ. Дэ 
тщы гъупщакъым икIи тщы-
гъупщэнукъым ди щхьэхуи-
тыныгъэм щIата уасэм и 
лъа пIагъыр. Къыхэгъэщып-
хъэщ нобэ абыхэм я щIэблэр 
дзэ Iуэху хэхам хэту Урысейм 
и шынагъуэншагъэр къызэ-

гъэпэщыным хуэунэтIа къа-
лэн гугъур зэрагъэзащIэр. 
Шэч къытетхьэркъым а Iуэ-
хур ехъулIэныгъэкIэ зэфIа-
хауэ ди щIалэхэм мыгувэу 
къызэрагъэзэжынум. ФIы-
гъуэ Тхьэм къытхудигъакIуэ 
нобэрей махуэм!

Къызэхуэсахэм псалъэ 
гуа пэкIэ захуигъэзащ къуа-
жэм щыщ нэхъыжьыфI Хьэ-
щIэлI Хъаритон. Абы къыхи-
гъэщащ Хэку зауэшхуэр къэ-
ралым и тхыдэ къэхъугъэш-
хуэу зэрыщытыр, нэмыцэ 
зэрыпхъуакIуэхэм япэщIэу-
ва ди зауэлIхэм къагъэлъэ-
гъуа лIыгъэмрэ хахуагъэм-
рэ, илъэс 80 дэкIыжами, зэ-
маным фагъуэ зэрыщIэмы-
хъукIыр, ар иджыри илъэс 

куэдкIэ лъэхъэнэкIэрэ цIы-
хубэм зэIэпахыу къазэры-
декIуэкIынур. 

- Совет Союзым щыпсэу 
лъэп къыбэр зылI и быну зэ-
къуэувэри, мурад Iейр зигу 
къытхуилъу ди щIыналъэм 
къихьа бийм пэщIэуващ. 
Адыгэ лъэпкъым и щIалэ 
куэд къэмылэнджэжу хэтащ 
а зауэ гущIэгъуншэм. Дызэ-
рыгушхуэн лIыхъужьыгъэ 
къагъэлъэгъуащ Хьэтуей 
къуа жэм щыщхэми. Ди ма-
мыр гъащIэм щIэзэуахэм я 
фэеплъыр дигу ихунукъым, 
абыхэм я щапхъэр щIэблэм 
гъуазэ яхуэхъунущ. Нобэ 
мыб деж щызэхуэса сабий 
гуп дыгъэлыр хуиту псэу-
нырщ абыхэм я гъащIэр зы-
щIатари, а нэхъыжьхэм яхуэ-
фэщэн щIэблэу къэхъуну са-
хуохъуахъуэ, - жиIащ Хъари-
тон.

- Зи тхыдэм щыгъуазэ, но-
бэрей махуэшхуэр зращIэкI 
ТекIуэныгъэм и уасэм и лъа-
пIагъыр зыщымыгъупщэ, зи 
псэ зыта ди нэхъыжьхэм 
яхуэ фащэ, зи пщIэрэ зи 
щIыхьрэ зыIыгъыж жылэ 
махуэу дыпсэуну сыфхуо-
хъуа хъуэ. Ди уафэр къащ-
хъуэу, дунейр мамыру илъэс 
куэдкIэ узыншэу Тхьэм ди-
гъэпсэу, - захуигъэзащ къы-
зэхуэсахэм Дол Хьэсэнбий и 
цIэр зезыхьэ курыт школым 
и унафэщI Гупсешэ Залинэ. 

Апхуэдэу зэIущIэм къы-
щыпсэлъащ жылэм Iулыдж 
щызиIэ нэхъыжьхэу БищIо 
Юрэ, БетIрожь Ибрэхьим, 
Мамхэгъ Астемыр сымэ.

ЕджакIуэхэр зауэм теухуа 
усэхэм къеджащ, уэрэдхэр 
жаIащ, къэфащ. Ма-
хуэшхуэр щызэхуащIыжым, 
мамырыгъэм и нэщэнэу 
шар зэмыфэгъухэр уэгум 
драгъэлъэтеящ.

ЩХЬЭЩЭМЫЩI  Изэ.

ФIыр ем щытекIуат
хэт Джатокъуэ Казбек, Къэхъун къуажэм и 
щIыпIэ самоуправленэм и депутат, альпи-
нист Шыбзыхъуэ Казбек, Украи нэм щекIуэкI 
дзэ Iуэху хэхам хэта Къэмбэчокъуэ Алим 
сымэ. 

ЗЭIУЩIЭР къызэIуихащ курыт еджапIэм и 
унафэщI Джатокъуэ Риммэ. 

- Нобэ дызэIущIащ Хэку зауэшхуэм и хьэзаб 
псори зышэча, лIыгъэ яхэлъу дыкъэзыхъума, 
ТекIуэныгъэм и махуэр къытхуэзыхьа лIы-    
хъу жь хэм щIыхь яхуэтщIыну. Ар фIыр ем щы-
текIуа махуэт! - жиIащ абы. 

Мы Iуэхум хэтахэр зауэ лъэхъэнэм ехьэлIа 
гупсысэхэм хишащ зэплъа видеотеплъэгъуэм. 

Хэку зауэшхуэм хахуэу щыIа нэхъыжьхэм, 
Iыхьлы-благъэхэм ятеухуа хъыбархэр, уэрэд-
хэр жаIащ, усэ къеджащ, театр теплъэгъуи 
ягъэ лъэгъуащ еджакIуэхэм. Шыбзыхъуэ 
Хъам синэ тепсэлъыхьащ зауэм лIыгъэ щызе-
зыхьа, абы зи псэр щызытахэм, къызэхуэсахэр 
иригъэплъащ зауэм зи мурадхэр къызэпиуда 
цIыху щхьэхуэхэм ятеухуа теплъэгъуэхэм. 
Къар дэн Мурадин къытеувыIащ Хэку зауэш-
хуэм хэкIуэда и адэшхуэм. Къэмбэчокъуэ 
Алим курыт еджапIэм и музейм тыгъэ хуи-
щIащ СВО-м щыхэтым щхьэрыгъа жыр пыIэр. 
Уэз Еленэ еджакIуэ цIыкIухэм яжриIащ Те-
кIуэныгъэ Иныр къытхуэзыхьа ди адэжьхэм, 
СВО-м хэт ди щIалэхэм я лIыгъэм щапхъэ тра-
хыну. 

Iуэхум хэтахэр дакъикъэкIэ яхуэщыгъуащ 
Хэку зауэшхуэм хэкIуэда зауэлIхэм.

ЕджакIуэхэр, егъэджакIуэхэр, хьэщIэхэр 
«Полк уахътыншэ» хэкупсэ Iуэхум зэдыхэтащ. 

ГЪУЭТ  Синэ. 

гъэIурыщIэу хуежьащ жанр 
нэхъ пIащэхэри, нэхъ гугъу-
хэри. ХэпщIыкIыу ефIэ кIуа 
лъэпкъ художественнэ дуней 
еплъыкIэм къигъэщI тхыгъэ 
гуащIафIэхэмкIэ хэкум, жы-
ла гъуэм щекIуэкI зэхъуэкIы-
ныгъэхэм, цIыхухэм я псэу-
кIэ-щыIэкIэм пэджэж  хъуащ. 
А илъэсхэм къриубы дэу ду-
нейм къытехьа тхыгъэш хуэ-
хэм яхолъагъуэ адыгэ тха-
кIуэхэм нэхъ тегушхуауэ зра-
пщыт зэрыхъуар лъэпкъым и 
гъащIэр убгъуауэ къэгъэлъэ-
гъуэным, абыкIэ тхыдэ-рево-
люцэ лъэныкъуэмкIэ ещIа 
поэтикэр зэпIэзэрыт щIы жы-
ным хущIэкъухэу. Зэуэ гу-
пыш хуэу лъэпкъ литера-
турэм къыхыхьа тхакIуэ щIа-
лэхэм я къэлъыхъуэныгъэ-
хэм ахэр  хуашащ гупсысэкIэ, 
унэтIыныгъэ зэмыщхьхэм 
къа гъэщIа хъэтI зэмы лIэу-
жьыгъуэхэм про зэми, усы-
гъэми зыщаубгъуным, зауэм 
ипэкIи иужькIи ди литера-
турэр хуабжьу зыхуэ ныкъуа 
лиризм щабэм къару игъуэ-
тыным.

Лиризмэр зэбэкI тхыгъэхэр 
нэхъыбэу дунейм къытехьэу 
зэрыхуежьам тхакIуэхэр хуи-
шащ я лъэхъэнэгъум и гу- 
рыгъу-гурыщIэхэр нэхъ куууэ 
щIэгъэлъауэ къызэIухыным; 
абы адыгэ литературэр зэры-
зэхэт пкъыгъуэхэми, жанрхэ-
ми зэхъуэкIыныгъэ хилъ-

хьащ. Нэхъапэм ар усыгъэ-
хэм нэхъ къыхэщу, абы пкъы 
хуэхъуу щытамэ, иджы абы и 
лъэр щигъэбыдэу хуежьащ 
зэуэ Iуэ ху гъуэ куэд къы зэщIэ-
зыу быдэ, уеблэмэ тхыдэ 
къэхъу къащIэ инхэр къэзыIэт 
прозэми. Апхуэдэ щIыкIэкIэ, 
и тхыгъэм щIилъхьэ гупсысэ-
ми, те мэми тхакIуэр зэрыб-
гъэдыхьэ щIыкIэми захъуэ-
жащ: иджы ар ихъуреягъыр 
къетхэкIыным къыпыкIри, 
купщIэр къызэ кIуэцIыхы-
ным, цIыхум и псэкупсэ ду-
нейр къызэIухыным, психо-
логизмэр нэхъ куу щIыным 
яужь ихьащ. 

А Iуэхугъуэм и щапхъэу 
къэпхь хъунущ а илъэсхэм 
КIыщокъуэ Алим, Уэхъутэ Аб-
дулыхь, Шортэн Аскэрбий, 
 Гъуэщокъуэ Хъусин, Теунэ 
Хьэчим, ЩоджэнцIыкIу Iэ-
дэм, Щомахуэ Амырхъан, 
Къа шыр гъэ ХьэпащIэ сымэ я 
творчествэм игъуэта зыу-
жьы ныгъэр. Абыхэм Iэзэу 
ирапх мэхъу жылагъуэм и 
пащ хьэ гъащIэм къригъэувэ 
къалэн гу гъухэм я зэфIэ-
хыныр цIыху щхьэзакъуэм е 
гуп щхьэхуэм и зэфIэкIым; 
мыхьэнэшхуэ ирату хуожьэ 
лъэпкъым къыдекIуэкI хаб-
зэ-зэхэтыкIэхэм, цIыхум и 
хьэл-щэным, псэм щекIуэкI 
зэдэуэныгъэхэм, гуры щIэ-
хэм. 

ЩХЬЭНЫКЪУЭ  Аринэ. 

Iэужь дахэ

Накъыгъэм и 14,
бэрэжьей

1937 гъэм къалъхуащ эконо-
микэ щIэныгъэхэмкIэ доктор, 
профессор, УФ-м щIэныгъэ-
хэмкIэ щIыхь зиIэ и лэжьакIуэ, 
КъБР-м и Жылагъуэ палатэм 
и тхьэмадэу щыта Тау Пщы-
къан.

1945 гъэм къалъхуащ къэ-
рал къулыкъущIэ, тхыдэ щIэ-
ны гъэхэмкIэ доктор, Абхъаз 
Республикэм и япэ президенту 
щыта Ардзинбэ Владис лав.

1950 гъэм къалъхуащ ком-
позитор, макъамэдж Блай Та-
марэ.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэшх къыщешхынущ. Хуабэр 
махуэм градус  12 - 13, жэщым 
градуси 10 щыхъунущ. 

ГъащIэм поджэж

СИ адэшхуэм и адэ Бей 
ТIалэ Хэку зауэшхуэм лIы-
гъэ щызэрихьащ. Сэ абы             
и хъыбархэм седэIуэн 
сфIэфIщ, и сурэтхэр, къы-
хуагъэфэща дамыгъэхэр 
сэркIэ лъапIэщ. Сыхуейт си 
адэшхуэм и адэр фэзгъэ-
цIыхуну.

1918 гъэм мэлыжьыхьым 
и 7-м Къармэхьэблэ  (иджы 
Каменномост) къыщалъ-
хуащ Бей ТIалэ Iэдэм и         
къуэр. Къуажэ школым 
классих къыщиуха нэужь, 
ар колхозым хы хьэ ри, дзэ 
къу лыкъум ираджэхукIэ 
абы щылэжьащ. Дзэ плъы-
жьым 1938 гъэ лъандэрэ хэ-
тащ. Унэм екIуэ лIэ жыну ху-
нэмысу, Хэку  зауэшхуэ къэ-
хъеям кIуащ. Япэ махуэм 
щегъэжьауэ Iутащ псэзэ-
пылъ хьэпIэм.

Си дадэшхуэм и гъа- 
щIэм теухуа дэфтэрхэм, 
тхы  гъэхэм сыщыхэплъэм 
си нэпсыр къысфIекIуэрт. 
Сигури щIэузт, ауэ икIи сы-
гушхуэрт, сыуардэт! «Хэку 
зауэшхуэм хэтыху Бейм 
 зыкъигъэлъэгъуащ зауэлI 
хахуэу, къикIуэт имыщIэу.    
И щIэныгъи и гуащIи къанэ 
щымыIэу хуеунэтI фаши с-
тыдзэр хэгъэщIэным. И 
къа лэныр нэсу егъэзащIэ, 
щIэныгъэ бгъэдэлъщ. Бейр 
зауэлI зэпIэзэрытщ, ткIийщ, 
ерыщщ. Политикэ Iуэхум 
фIыуэ хещIыкI, и щIэны-
гъэкIи и лIыгъэкIи зыхэтым 

Мэлыжьыхьым и 17-м къы-
дэкIа «Адыгэ псалъэм» къы-
техуауэ щытащ Хэку зауэш-
хуэм и зэманым нэмыцэ зэ-
рып хъуакIуэхэм Акъбащ Ип-
щэм гущIэгъуншэу щаукIа 
цIы хуипщIым ятеухуа тхыгъэ 
(№46, «Нэмыцэ зэрыпхъуа-
кIуэхэм Акъбащ Ипщэм щы-
зэрахьа лейр»). Ди редакцэм 
къытхуеблэгъащ абы зи цIэ 
къыщиIуахэм яз Уэлджыр 
Хьэжбарэ ипхъу Зое.

 
УРЫСЕЙМ и прокурор нэ-

хъыщхьэ Краснов Игорь илъэс 
блэкIам утыку кърихьауэ щы-
тащ Хэку зауэшхуэм и зэманым 
нэ мыцэ зэрыпхъуакIуэхэм Со-
вет Союзым ис лъэпкъхэм ира-
ха лейр «лъэпкъгъэкIуэду» («ге-
ноциду») къэлъытапхъэу икIи   
куэд дэмыкIыу ар хабзэкIэ да-
Iыгъащ. Ди республикэм нэ - 
мы цэ хэм щызэрахьа лейр абы и 
зы Iыхьэти, КъБР-м и прокура-
турэм ахэри лъэпкъгъэкIуэду 
къалъытэн лъэIу тхылъыр су-
дым игъэхьа нэужь, лей зытехьа 
цIыхухэм я Iыхьлы-благъэхэр 
хейщIапIэм ирашалIэурэ, ящIэ-
жыр кърагъэIуэтащ. Уэлджыр 
Зои и адэм и щыхьэту къагъэп-
сэлъащ. Хьэжбарэ щагъэтIы-
сам, Зое иджыри дунейм къы-
те хьа тэкъым. Ауэ и сабиигъуэм 
щегъэжьауэ и гъащIэ псом зды-
кIуэцIриха гукъэкIыжхэр зытеу-
хуар езым и унагъуэрщи, и нэ-
кIэ илъэгъуам хуэдэу топсэ лъы-
хьыж. АпщIондэху и гум щы   зэ-
регъэзахуэ сурэткIэ фIэкIа 
имы  цIыху и адэр илъагъуну Iэ-
мал къезымыта щхьэусыгъуэ хэр. 

 - Сэ а псом сызэрыщыгъуа-
зэр си анэм, си адэ къуэшым, 
къуажэгъухэм жаIэжа хъыбар-
хэмкIэт, ауэ куэдрэ зэрызэхэс-
хара къыщIэкIынщ, си нэгум 
щIэ тым хуэдэщ. Нэмыцэхэр ди 
къуажэм къыщыдыхьар бжьы-

Кавказым и къухьэпIэ лъэны-
къуэм ижькIэрэ щыпхашауэ щыта 
адыгэ лъагъуэжьхэм ирикIуэн 
фIыуэ зылъагъухэм ди гъуэгуанэм 
пыдощэ.

АДЫГЭ Республикэм и къалащ-
хьэм укъыщежьэу, Щхьэгуащэ и 
 псыхъуащхьэхэмкIэ  дэс   Гъуа з э-
рыплъ жылэ цIыкIум унэсыным 
дэлъыр километр 85-рэщ. Абдежри 
дахащэщ. Зыщыпплъыхьын, зыщыб-
гъэпсэхун пфIэигъуэмэ, лъэданэ зы-
щибгъанэу, махуэ бжыгъэкIэ укъы-
щыни мэхъу. 

Хьэуэ жыпIэрэ, бгыщхьэ аранэхэр 
уи плъапIэу, къуакIи-бгыкIи къызэб-
нэкIыу, тхыцIи ущхьэпрыкIыу, хы 
ФIы цIэр здэщыIэмкIэ ущыкIуэкIэ, 
Кав каз Шытх Нэхъыщхьэм къы хэщ-
хьэхукI Фыщт бгым и дыгъафIэ 
 лъэ ныкъуэмкIэ къыщылъагъуэ лъа-
гъуэр уи гъуазэу, нэм къыIуидзэм и 
гугъу пщIымэ, тIуащIэ лъащIэ бгъу-
фIэри лъапэрыт хуейри пхуэ мы-
IуэтэщIын хуэдизу дахащэщ, узы Iэ-
пызышэщ. 

Налшык икIа щIалэхэм, Бышэнхэ 
Хьэбасрэ сэрэ, ныбжьыщIэхэу Бы-
шэн Аслъэнрэ Мэремыкъуэ Амир-     
рэ, ди гугъэххатэкъым аранэжьхэр          
зи къежьапIэ псыпэм лIэщIыгъуэ-
кIэрэ щIилъэсыкIа тIуащIэ абрагъуэм 
лэгъуп теплъэ иIэрэ зэпэхъуреиш-
хуэу абдежым дыщыIущIэну! 

Щхьэгуащэ и псы къуэпсхэр щы-
зэрихьэлIэж лъапэрытым ижьымкIэ 
къэлъагъуэ Лагъуэнакъэ бгыщхьэ 
тафэм тIэкIу-тIэкIуурэ зыхуишийрт. 

Ди пащхьэ уардэу къихута, Щхьэ-
гуащэ здежэх кIейр бгъуфIэт, къуэ 
 кууужь зыкъызэкъуэзыхам и лъа-
щIэм аддэ жыжьэу зыгъэпсэхупIэ  унэ 
цIыкIухэр щиплъагъурт, я Iуфэ- 
лъафэм шы зыбжани щыхъуакIуэу. 
Къуэпс цIыкIу-цIыкIуурэ зэхэлъэдэж 
Щхьэгуащэ здэжэ лъэныкъуэр къып-
хуэмылъагъужу, тIуащIэ лъащIэм 
сэмэгумкIэ зигъазэрти, ищхъэрэкIэ 
къыщыдгъэна Гъуазэрыплъ жылэ 
цIыкIум хуэжэрт… 

Абдежым гу лъыттащ дыгъэр егъэ-
зыхыгъуэ зэрыхъуами дэри тIэкIу ды-
зэрешами. «ЦIыху куэд зэрыс хуейм 
жэщу дахыхьэ нэхърэ, джабэ нэкIум 
хуэфIу кIэрыт жыг гуэрэным дыще-
тIысэх щхьэ мыхъурэ?» - жытIа къу-
дейуэ, жыгхэм дапхрыплъмэ, утыку 
захуэ мащIэу гъуэгурыкIуэхэм къа-
гъэунэхуар къэтлъэгъуащ. ЩIы Iэ-
нэщI тIэкIум жьэгу IэрыщI хъуэпсэ-
гъуи итт, Iэхэлъахэм къедза къуэкIий-
ми псы бгъунж псэгъэтыншыр бзэ-
рабзэжу щежэхырт…

Нэху мыщ щIыкIэ сыкъэтэджри, 
мыужьыхыжыпа дэпхэм сащIэп-
щэурэ мафIэр зэщIэзгъэстыжащ. Гу-
пыр тIэкIу дедзакъэри, тIыгъа хьэп-
шып  хэр зэщIэткъуэжащ. 

Джабэ нэкIум кIэрыт мэз тIыпх ма-
щIэм дыпхрыкIри, езы тхыцIэм и 
кIыхьагъкIэ къех лъагъуэм дытехьэ-
жащ. Ауэрэ, зи лъабжьэ дыщIэкI 
жыг  хэри кIуэщIащ, гъуэгу нашэкъа-
шэми сэтейм дришащ. 

Псым адрыщIкIэ къыщыт унэхэри 
абыхэм я Iуфэлъафэр зэхэзыкIухь 
цIыхухэри гъунэгъубзэу долъагъу. 
АрщхьэкIэ, псым и даущ макъыр      
ину къэIурти, «абыхэм дызэхах-
къым», - жытIэ щIыкIэу, Къэбэрдейм 
икIа гупыр кIуэрыкIуэм тету ину 
адыгэбзэкIэ допсалъэ.

«Щхьэгуащэ аргуэру дыкъри-
хьэлIэжаи?» - жытIэрэ зэдгъэщIэ-
гъуэкIыу, къишкIушкIукIыу ежэх 
 къуршыпс къабзэм телъ лъэ мыж 
цIыкIум дытехьащ. Дыплъэмэ до-
лъагъу: дызыхуэкIуэ унэхэм я зэ-                 
хуаку дэтым и щхьэгъубжэ лъабжьэм 
цIыхуищ кIэщIэсщ. Ахэр ди дежкIэ 
къоплъэ, погуфIыкI… 

«Сыту пIэрэ мыхэр мыпхуэдизу 
нэжэгужэ къэзыщIар?», - жытIэу, ды-
зэупщIыжурэ дащыхуэкIуэм, гъу-      
нэгъу дызыхуэхъухэм языр, зэрыпы-
гуфIыкIыу, урысыбзэкIэ къэпсалъэ-
ри: «Смотри, черкесы идут!» жиIащ.

Ар апхуэдизу ди гуапэ хъуати, зэ-
рыдгъэщIэгъуэн дымыщIэу щысхэм 
дащыбгъэдыхьэм, фIэхъус зэхынри 
гушыIэнри зы тщIыри, «дызэ ры-

хьэут, жэпуэгъуэ мазэм. Си 
анэмрэ абы и нысэгъуищымрэ 
нартыху ятхъыу, самэм и хъуре-
ягъкIэ къетIысэкIауэ щыст, нэ-
мыцэ офицерыр къыщыкIуам. 
«Хьэжбарэ дэнэ щыIэ?» - жи Iэ-
ри, ди анэм урысыбзэкIэ къеуп-
щIат. Аркъудейм къигъэлъа-
гъуэ ртэкъэ бзэгу зэрахьари зы-
гуэрым чэнджэщ къазэрырита-
ри. «Тэрч ираджащ», - жриIащ 
ди анэм. Пэж дыдэу, Тэрч рай-
комым ираджауэ щыIэт, и къуэ-
шищыр фронтым дашакIэт. 
Езыр къуажэ советым и уна фэ-
щIу лажьэрти, «мыбы нэхърэ 
нэхъ цIыху щабэрэ цIыхуфIрэ 
къыдэпшынукъыми, мыр дэ Iэ-
пы къуэгъуу къэдгъэнэнщ» жа-
Iэ ри, райкомым и унафэкIэ 
«под польщик» жыхуаIэм хуэдэу 
къащтауэ, тIасхъэщIэх щэхуу, 
партизанхэм япыщIауэ, унафэ 
щхьэхуэхэр къыхуащIу апхуэ-
дэт. Нэмыцэр гъунэгъу къы зэ-
рыхъуар зэрызэхихыу, Iэщыш-
хуэр яхуэ хъумэнутэкъыми, кол-
хоз мэлыр зырыз-тIурытIурэ 
уна гъуэхэм ятригуэшащ, зритар 
итхащ. Мыр колхоз мылъкущи, 
нэмыцэр дэкIыжмэ, колхозым 
ивотыж яжриIэурэ, бжьэ ма-
тэхэмрэ мэлымрэ игуэшат. Ар 
зэрыт тхылъымпIэр сельсове-
тым и блыным хаяуэ къыха-
хыжри, абыкIэ псори зэхуахьэ-
сыжауэ щытащ зауэ нэужьым. 
АпхуэдизкIэ и къалэным фIэ-
лIыкIырти, сельсовет мыхъурыр 
и жыпым илъу кърихьэкIырт. 
Тэрч дэс си адэ шыпхъум деж 
дыхьат махуэ гуэрым. «Мы уи 
жыпыр къыгуэзышым утраукIэ-
нущ», - къыжриIэри, езым 

бжьы ныху хисэу арати, хьэсэ-
пэм деж щыщIригъэтIауэ щы-
тащ мыхъурыр, иужькIэ къыщIа-
хыжащ. 

АдэкIэ Зое и хъыбарыр 1942 
гъэм мэIэпхъуэ. 

- Арати, нэмыцэр къэсри ди 
адэр дашащ. Тамбовскэм деж 
щхьэ лыжь гуэр бгынэжауэ щы-
Iэти, ар гестапэм тутнакъэщ 
ищI  ри, абы щаIыгъащ ягъэтIы-
сахэр, жэщкIэ къыщIашурэ я 
ма щэхэр кърагъэтIыжу. Ди 
анэм зэрыжиIэжамкIэ, ди адэр 
ягъэтIыса нэужь, зыгуэр щэхуу 
къакIуэри, жэщым бжэм къы-
теуIуащ. «Умышынэ, Хьэжбарэ 
сыкъигъэкIуауэ аращ, сыныщIэ-
гъэхьэ, - къыжриIащ, цIыхухэм 
гу къылъамытэн хуэдэу. - Нэху 
здэ щым, уи быныр зэщIэкъуи, 
уи дыщ кIуэж, къыбжиIэжащ». 
ХьэпцIей щыщт ди анэр, Борий 
Катеринэ Машэ ипхъу. Саби-
иплI, я нэхъыщIэ дыдэр илъэсих 
фIэкIа мыхъуауэ иIэт, сэ ныбэм 
силът. Арыкъ гъуэгумкIэ шэ-
къэуэж (минэ) щIэлъти, ухыхьэ 
хъуххэнутэкъым. Сытми, и псэр 
и дыщ нихьэсащ. ЯукIынухэм я 
спискэм дэри дызэритыр                 
къэ зыщIа ди адэм апхуэдэу и 
фызри, и быниплIри, колхоз                    
мылъ кури къригъэлауэ щытащ, 
езыр хэкIуадэри. 

 Уэлджыр Зое и адэм и гъащIэ 
гъуэгур нэхъ нэгъэсауэ къыщы-
хьащ я лъэпкъым и тхыдэр зэ-
рыт тхылъым. Хьэжбарэ 1905 
гъэм дунейм къытехьащ. И ныб-
жьыр илъэс 14 фIэкIа мыхъуу, 
ар 1919 гъэм хыхьащ Дени-
киным пэщIэта Малокабар-
динский полк дзэ зэгухьэны-

гъэм. Дзыхь зыхуащI щIалэр 
ВКП(б)-м 1924 гъэм хагъэхьэри, 
Налшык дэт Лениным и цIэр 
зезыхьэ еджапIэ къалэ цIыкIум 
щIагъэтIысхьащ. Ар къиуха 
нэужь, Хьэжбарэ зыхэт партым 
и къудамэм и унафэщIу къы-
щалъхуа къуажэм ягъэкIуэжащ, 
жэпуэгъуэ революцэм къыпэ-
щIэ увахэм 1928 гъэм езэуахэм 
яхэтащ. 1930 гъэм Уэлджыр 
Хьэжбарэ щIотIысхьэ Ростов 
дэт парт школым. Ар къиухыу 
къигъэзэжа нэужь, Тэрч район 
судым и еплIанэ участкэм и 
унафэщIу ягъэув. 1937-1942 
гъэхэм Хьэжбарэ Акъбащ Ип-
щэм щыIэ парт къудамэм и 
 секретару икIи къуажэ сове- 
тым и унафэщIу лэжьащ, а къу-
лыкъуитIыр зэдихьу Хэку за-
уэшхуэм IущIащ. Адрейхэр Зое 
къыджиIэжащ. Зауэр иуха 
нэужь, Уэлджыр Хьэжбарэ «И 
хахуагъым папщIэ» медаль 
 (дунейм ехыжауэ) къыхуа-
гъэфэщауэ щытащ. 

И къуэр зэрагъэтIысар зэ ры-
зэ хихыу, Хьэжбарэ и анэм къуа-
жэр къызэхикIухьауэ жаIэж, 
абы щIэбгъэкъуэншэн лажьэ 
зэрыкIэрымылъым и щыхьэт-
хэр зэхуихьэсу. Ахэр иIыгъыу 
гестапэм щыкIуэм, нэмыцэхэр 
къыщыдыхьэшхащ, «уи къуэр 
Сыбырым яшащ» къыжраIэу. 
Хьэжбарэ абы щыгъуэ яукIри 
щIалъхьэжакIэт. 

 Зое и гукъэкIыжхэм къыхо-
хуэ и адэм хуагъэува фэеплъым 
теухуа хъыбархэри. Ауэрэ пса-
лъэмакъыр Хьэжбарэ и гъуса-
хэм я деж нос. КъызэрыщIэкIым-
кIэ, Зое и закъуэщ абыхэм я 
щIэблэм щыщу къэнар:

- Къэрэшей Хьэжумар и цIэр 
псоми ящIэ, революционер цIэ-
рыIуэу щытащ. Абы и щхьэгъусэ 
Лулрэ си адэмрэ зы мащэм 
 кърахыжауэ щытащ. Тэмэн 
Хьэутий фызкъэмышэт, илъэс 
27-рэ хъууэ арат. Горчхановыр 
ингушу къыщIэкIащ, абы и 
 къуэм сыщыхуэзауэ щытащ мы 
тхьэмыщкIэхэр яхэту цIыху        
38-м, Мэртэзейрэ Къаншыуей-
рэ я зэхуакум, зы километр хуэ-
дизкIэ ди къуажэм пэIэщIэу, 
щыхуагъэува фэеплъым деж, 
Дубки хъужыр арат. 

Уэлджыр Хьэжбарэ и хъы-
барым ещхь куэд ехъумэ щIы 
фIыцIэм. Зи цIэр ямыщIэххэу, 
апхуэдэ дыдэу лей зытехьа 
 дапщэ хэкIуэда зауэ гущIэ-
гъуншэм. Дэтхэнэ зыми и ахъ-
рэтыр нэху Алыхьым ищIи,  
хейуэ зэрыкIуэдам и ныбжьыр 
къащIэна щIэблэм къэрэгъулу 
ящхьэщигъэт. 

 ЧЭРИМ Марианнэ. 

Хэку зауэшхуэм къыхощ ди япэ итахэм я лIыгъи я гуауи. ТекIуэныгъэм и ма-
хуэшхуэми щызэщIэтщ гуфIэгъуэ, гуауэ нэпсхэр. Нэхъыжь я лIыхъужьыгъэр 
щIэблэм ящымыгъупщэмэ, щIыхь хуащIмэ, щапхъэ яхуэхъумэ, ТекIуэныгъэ Иным и 
бэракъыр щIетхьэхын щхьэусыгъуи къэхъункъым. Хэку зауэшхуэм и лIыхъужьым 
и щIыхьыр абы иужь къиувэ щIэблэм зэрихъумэм и щапхъэу фыкъеджэ Каменно-
мост къуажэм щыщ БЕЙ Iэдэм и тхыгъэм. ЛIыхъужьымрэ къуэрылъху бынымрэ 
зэрызэпха къуэпсыр зэрыбыдэр абы къегъэлъагъуэ. 

къахощ», - сыкъеджэрт 
дэф тэрым! 

Хэку зауэшхуэм щызэри-
хьа лIыгъэм папщIэ си 
дадэшхуэм къыхуагъэфэ-
щащ фIыщIэ тхылъу 18, ме-
далу 4: «Хахуагъэм пап-
щIэ», «Сталинград зэри-
хъумам папщIэ», «Герма-
нием  зэрытекIуам  папщIэ», 
Жуковым и цIэкIэ щыIэр. 
Да мыгъэ лъапIэхэм хэлъщ 
«Хэку зауэ» орденым и 
етIуа нэ нагъыщэр. «Ста-
линград и хъумакIуэхэм 
лIыхъужьу зэрахэтам пап-

щIэ сержант нэхъыжь Бей 
ТIалэ Iэдэм и къуэм 
 СССР-м и Совет Нэхъыщ-
хьэм и  Президиумым        
1942 гъэм дыгъэгъазэм и 
22-м къы хуегъэфащэ 
«Сталинград зэрихъумам 
папщIэ» медалыр», - сы-
къыщоджэ ме далым 
дэщIыгъу тхы лъым. Со-
гупсыс: «Сыт хуэдэ псэ-
зэпылъхьэпIэт ар зыхэ -
тар!» Сталинград щекIуэ-
кIа зауэ гуащIэм тхылъхэм 
сыкъы щеджащ, абы теу-
хуауэ  «Освобождение» 
филь  мым сеплъащ. Сеп-
лъы хуи, си дадэшхуэр си 
нэгум щIэтт, зауэлIхэм 
яхэс лъа гъуэрт, и лIыгъэр 
зыхэсщIэрт! «Дауэ, дауэ 
мыпхуэдиз мафIэ лы-                 
гъейм къыхэкIыфа зауэлI-
хэр!» - пIейтейрт си гур. Си 
адэш хуэм и адэм папщIэ 
си щхьэр лъагэу соIэт! Ар 
 зауэм къела къудейкъым, 
атIэ хахуагъэ къигъэлъа-
гъуэу зэуапIэ губгъуэм 
итащ. Ар япэщIыкIэ телег-
рафисту, нэхъ иужькIэ 24-
нэ авиабазэм и 559-нэ 
гупым и телефон станцым 
и унафэщIу щытащ. Теле-
фон зэпыщIэныгъэр зауэм 

Си дадэшхуэ
и лъынтхуэ пэлъытэт - абыи 
пэлъэщащ! 

Сэ псэууэ слъэгъуакъым 
си дадэшхуэр. Ар сурэтхэм 
къыщысхупогуфIыкI: зэм 
нэхъ щIалэщ, зэми и щхьэм 
тхъугъэ хэтщ. Теухуа хъы-
бархэр си псэм йохуэбылIэ. 
ЗэпIэзэрыту, лIы Iущу, гу-
шыIэ дахэ хэлъу щытауэ 
яIуэтэж. Сыту сыхуейт абы 
сыбгъэдэсу и зауэ хъыбар-
хэм седэIуэну - зы дэзмы-
гъэхуу си гум изубыдэнут! 

1945 гъэм мазаем къи-
гъэзэжат си адэшхуэм и 
адэм. Авиаполкым и те-
лефон зэпыщIэныгъэр зэт-
риухуэу, уIэгъэ хьэлъэ                   
хъуащ. Къигъэзэжри, мази-
тIрэ  ныкъуэрэ дэкIыжауэ, 
зауэр ди текIуэныгъэкIэ иу-
хат. Си адэшхуэм и адэм 
къыщигъэзэжам ныкъ-
уэдыкъуэт, ауэ лIыхъужьт! 
Колхоз лэ жьы гъэм пэрыу-
вэжри, 1995 гъэ пщIондэ хэ-
тащ парторгыу, фермэм и 
унафэщIу, бригадиру, учёт-
чикыу. И  гуащIэдэкI хьэ лэ-
лым папщIэ щIыхь тхылъхэр 
иIэщ, лэжьыгъэм и вете-
ранщ.

Си адэшхуэм и адэ Бей 
ТIалэ 2002 гъэм мэкъуауэ-
гъуэм и 12-м дунейм ехы-
жащ. Сэ куэдрэ сокIуэ ар 
зы  щIэлъ къуажэкхъэм, и 
сыным Iэ дызолъэ. 

Си дадэшхуэм быних 
иIэщ: Хьэбас, Iэуес (си 
адэш хуэр), Лубэ, Женэ, 
Светэ, Марьям. И быным, 
бын хэм я быныжхэм, абы-
хэм къащIэхъуэжахэм ди 
гум гуапэу илъщ ди лIы-
хъужьыр. 

Зыгъэхьэзырар
ГУГЪУЭТ  Заремэщ.

адыгэр дауэ къэфщIа?», - жытIэри, 
захуэдгъэзащ…

- Моуэ иджыпсту фи гугъу тщIа 
 къудейт! – жэуап къитыжащ хъу-
макIуэу зыхуэдгъэфэща лIышхуэм. - 
Дыгъуэпшыхь щхьэдэхыпIэм фы-
къыщытеувам, нэрыплъэр сIу-                 
ры лъти, гу флъыстащ. «ШыфэлIыфэ-
кIэ» нэгъуэщIхэм фахуэдэкъым. Фи 
бзэр-щэ! Псым фыкъызэпрыкIыу фи 
псалъэмакъ къэIуати, къызбгъэ-
дэсхэм, «ди къуэшхэр къокIуэ!» - жаIа 
къыщIэкIынт, зыкъытраIэтыкIащ, зы-
хэсщIэу.

«Пэжу пIэрэ ар?» - жытIэу, щIалэ-
хэм дащыхуеплъэкIым, адрейхэр 
къэп  сэлъащ: «Фыадыгэкъэ?» жаIэ-
ри. ИкIи жэуапым пэмыплъэу, дыз-
бгъэдагъэтIысхьащ. ДызэрыцIы-
хуащ. Езыхэр Адыгейм хиубыдэ 
 Хьэкурынэ хьэблэ щыщ зэкъуэшхэу 
 Сихъухэ Русланрэ Рэмэзанрэт. Нэ -
хъыжьыр, Руслан, Абхъазым и щхьэ-
хуитыныгъэм щIэзэуахэм яхэтащ. 
 НэхъыщIэм, Рэмэзан, куэд жи Iэр-
тэкъым, нэхъ щэхут. Къызэрыдгу-
рыIуамкIэ, гъуэгугъусэу и къуэшым 
къыдежьат. 

Абдежым дыздэщысым, дигухэр 
зыр адрейм ейм хузэIухауэ, куэдым 
дытепсэлъыхьащ. Нэхъыбэу зи гугъу 
тщIар дыкъэзыухъуреихь дунейм 
зэрыхуэсакъыпхъэр, щIыуэпсым хуэ-
фащэ гулъытэ игъуэтын, абы къы хэ-
кIыуи, «мэзгъэфIэнхэр» зезыхьэ-
хэмрэ ахэр зыхъумэхэмрэ фIыщIэ 
лей яхуэщIын зэрыхуейр арат. Мыд-
рейуэ:

- Мы къуэладжэм сыт фыкъэзы-
хьар? - жытIэу, кIахэ адыгэхэм за-
щыхуэдгъазэм, зэхэтхари гъэщIэ-
гъуэнщ:

- Ди жьэгужь дыкъихьэжу аращ, - 
къыхигъэщащ Руслан. ИтIанэ и Iэ 
ижьыр Щхьэгуащэ здигъазэмкIэ 
ищI ри, - мес мо мэз Iувыжьым хэ-
кIуэсэж псым и Iуфэм Iусащ Сихъухэ 
дызыдэса жылэжьыр.

Абазэхэ щIалэм жиIар зэры-
щыпкъэм щыхьэт техъуэ тхылъ кIа- 
пэ гуэр илъэс зыбжанэ дэкIауэ сэ 
къысIэрыхьат. Ар Адыгэ Респуб-
ликэм хиубыдэ Къэбэхьэблэ жылэм 
дэт лъахэхутэ музейм и лэжьакIуэ 
Хьэсэныкъуэ Хьэмэд илъэс 20-м 
 щIигъукIэ зэхуихьэсыжа, Урыс-Кав-
каз зауэм и пэкIэ адыгэхэр зэрысу 
щыта щIыгур къэзыгъэлъагъуэ 
дэфтэрхэм къатрищIыкIыжа картэщ. 
Абы IупщIу иболъагъуэ Щхьэгуащэ 
псыхъуэ дэс Гъуазэрыплъ къуажэ 
цIыкIум нэхъ ищхьэжкIэ иджыри зы 
жылэ цIыкIу зэрыдэсыгъар. ЦIэуэ 
зэрихьэри Сихъу-хьэблэт… 

НэIуасэ къытхуэхъуахэр дыздэ-
кIуэмкIэ къыщыдэупщIым, Шахэ 
псыхъуэр ди гъуазэу хы псыIумкIэ 
 зэ рыдунэтIынур яжетIащ. Къыдэ-
хъулIэмэ, а Iэгъуэблагъэм дэт шап-
сыгъ къуажэхэм я нэхъ ин Шахэ-
кIеишхуэ дынэсу, абы щыпсэу, куэд 
щIауэ ди нэIуасэ Гъуафэ Руслан 
дыхуэзэну зэрытфIэигъуэри къы-
хэдгъэщащ. Ар щызэхахым, зэкъуэ-
шитIым я нэхъыжьыр къэпсалъэри: 
«Гъуафэ Русланрэ сэрэ зыкъом 

 щIауэ дызэроцIыху. Абхъазым зауэр 
щыщекIуэкIам дызэдэщыIащ. Фы-
хуэ зэмэ, фIэхъус гуапэ схуефхыж, 
фэрэ дэрэ нэIуасэ дызэрызэ-                      
хуэхъуам и хъыбарри лъэвгъэIэ-
сыж!» - жиIащ. 

Лъэгум дэсхэм иджыри зэ фIы-         
щIэ яхуэтщIыжри, ди гъуэгу дыте-
хьэжащ. Тафэр щиухым, лъагъуэм 
зиIэтащ, мэзми щIидзэжащ. Къуащ-
хьэм адрыщIкIэ зыкъыщызыIэт 
 джабэ нэкIурат иджы ди зекIуапIэр. 
АтIэми, зи бгъуагъыр тфIэтелъыджа-
щэ кIейр апхуэдизу къыткIэ лъы-
дэхэкIти, абы нэ лейкIэ дыIуплъэ -
жын папщIэ, гупыр щIэх-щIэхыурэ 
дыкъэувыIэрт, нэхъ лъагэжу ды-
зэрыдэкIуейр зэдгъэщIэгъуэкIыжу.

ЩIыIэпсым нэхъ пэIэщIэ дыщы-
хуэхъум, ди лъэхэр нэхъ щIэкI ды-
хъуащ. ИжьымкIэ дызыблэкI Фыщт 
бгыжьым и аранэ щыхупIэхэр язы-
ныкъуэхэм деж гъунэгъубзэу къэ-
лъагъуэрт. Ауэрэ гупыр дыхуокIуэ 
Фыщт Iуащхьэм зыкъыщIэзыш 
бгыщIэ джабэжьым. Ар икIи щIэп-
лъыпIэ нэзт, а щIыпIэм сэнтх кIыхь 
щыхъужу. 

КъызэрыдгурыIуамкIи, абдежыр 
Щхьэгуащэ (Белореченскэ) щхьэ-
дэхыпIэт. Адрей лъагапIэхэми хуэ-
дэу, мыбдежми гуфIэгъуэ иным ды-
щызэщIищтат, «аргуэру зы шытх ди-
хьакъэ иджыри!» жытIэри.

ГъэщIэгъуэнракъэ, Фыщт бгыжьым 
ипщэкIэ гъэза и къыр дзакIэхэр, 
 дыгъэм зэрижьэм и нэщэнэу, ды-
щафэ-хужьыфэщ. Апхуэдэкъым ищ-
хъэрэ-къуэкIыпIэмкIэ гъэза нэп-     
къы жьхэм я теплъэр. Ахэр морафэ-
фIы цIафэщ. Нэхъ хьэлэмэтыжыр, 
къурш хэм я плъыфэм зыщызэри-       
хъуэкI щIы пIэр Кавказыр «Ищхъэрэ», 
«КъущхьэщIыб» IыхьитIу зыгуэш 
Щхьэ гуащэ щхьэдэхыпIэм зэры хуэ-
зэрт. КъызэрыхэбгъэщынкIи, абде-
жыр Мей къуапэкIэ еплъэкIыж къуэ-
ла джэхэмрэ хы IуфэмкIэ гъэза       
къуэ кIийхэмрэ я зэпылъыпIэщ.

ХъупIэхэм дызэрынэсами, 
«Къущ хьэ щIыб» дызэрихьами         
шэч къыт  рыуагъэхьэжыртэкъым, 
ды зыIущIэ Iэ щыхъуэхэм я нэхъы-
бэр къызыхэкIа лъэпкъкIэ зэ-          
рыермэлым. Сыт щхьэкIэ жыпIэ-
мэ, дызэрыщыгъуа зэщи, абыхэм 
ящыщ куэдым хы псыIур псэупIэ 
яхуэхъуащ, я Iэщри бгыщхьэ 
 хъупIэхэм къыдаху. 

Хэку зауэшхуэм и лъэхъэнэм 
 Мейкъуапэ лъэныкъуэмкIэ къикI 
нэмыцэ зэрыпхъуакIуэхэм Кавказ 
шытхыжьым и щIыб къыдыхьэн я 
 гугъат. Абыхэм къызэралъытэмкIэ, 
ар зрагъэхъулIатэмэ, хы псыIумкIэ 
къащыхуэмыщтэ Сочэ тыншу къа-
хуэзэунут. АрщхьэкIэ ди хэкупсэ-    
хэм яхузэфIэкIащ, бгым къищ-
хьэрыуа фашистхэм ерыщу ща-
пэщIэувэу, мыбдежым биидзэр 
 щрагъэкIуэтыжын. Совет зауэлIхэм 
зэрахьа лIыгъэм и фэеплъу, щIыхь 
пхъэбгъухэр мы щIыпIэм щыIэ мывэ 
дзакIэхэм щеIулIащ…

КЪУМАХУЭ Аслъэн.

Ди газетым и щIэджыкIа-
кIуэ жыджэрхэм ящыщщ Ка-
менномост жылэм дэт ку рыт 
школым илъэс куэд  лъандэрэ 
адыгэбзэр щезыгъэдж ЛЫХЬ 
Людмилэ. Ар щIэх-щIэхыу-        
рэ къытхуотхэ,  гъащIэм, ма-
хуэгъэпсым къы щыхэ гъэ-
белджылыкIа ма хуэщI хэм, 
Iуэ хугъуэ щхьэ хуэ хэм ятеухуа 
и гупсысэхэр къытхуиIуатэу. 
Нобэ Людмилэ къытхутоп-
сэлъыхьыж 1941 - 1945 гъэхэм 
екIуэкIа Хэку  зауэшхуэм хэта и 
адэшхуэм а лъэхъэнэ гугъум 
къридза удынхэм, телъа 
бэлыхьхэмрэ хьэзабхэмрэ. 

«ХЭКУ зауэшхуэм гуауэу 
къыт хуихьар цIыхухэм ящы-
гъупщакъым, ар зылъэмыIэ-
сауэ зы унагъуэ закъуи къэна-
къым. Ди Къармэхьэблэ къуа-
жэр къапщтэмэ, цIыху 800 
 зауэм дэкIащ, я лъахэр яхъумэ-
жыну. Абыхэм ящыщ куэдым я 
псэр ятащ, дэ нобэ мамыру, 
насыпыфIэу дыпсэун щхьэкIэ. 
Ауэ зи насып къекIэрэхъуэкIыу 
къэзыгъэзэжахэри щыIэщ. Ап-
хуэдэт си адэшхуэ Мырзэбэч 
Му хьэмэд Хьэмзэт и къуэр. 

 Дзэлыкъуэ щIыналъэм хы-
хьэ Къармэхьэблэ къуажэм 
1922 гъэм къыщалъхуащ Му хьэ-
мэд. Абы и адэ Хьэмзэт ефэн-
дышхуэу щытащ икIи политикэ 
лей щызэрахьа 1937 гъэм «цIы-
ху бэм я бий» цIэр къыфIащри 
дашащ. И хъыбари зэи зэхахы-
жакъым. Хьэмзэт къуиплIрэ 
пхъуищрэ иIащ: Мурат, Гъузер, 
ХьэзрэIил, Мухьэмэд, Хъаний 
(Джатэ), КIуцэ (ТхьэщIокъуэ), 
Цуцэ (Чыржын). Зауэр щыщIи-
дзам, зэкъуэшиплIри дэпш хъу-
ну я ныбжькIэ нэсат, ауэ япэу 
ираджащ зэшхэм я нэхъыщIэ 
Мухьэмэд, итIанэ - ХьэзрэIил. 
1943 гъэм зэгъусэу даша Му-
ратрэ Гъузеррэ Ростов и гъунэ-
гъуу зауэ гуащIэм хэту гъэру яу-
быдри, гъэрыпIэм ихуащ. Ди 
 къуажэгъуу абыхэм я гъусам 
зэрыжиIэжамкIэ, ди сэлэт гу-
пым мурад ящIат щIыр щIатIы-
кIыу зэгъусэу щIэпхъуэжыну. 
Ауэ Мурат и къуэш Гъузер къи-
гъанэу щIэпхъуэжын идакъым: 
ар уIэгъэ хьэлъэти хулъэкIыну-
тэ къым. Гъузер зэрыхъукIэ нэ-
мыцэхэм я нэгу къыщIамыгъа-
хуэу ягъэпщкIурт, щэхуу ягъа-
шхэрт, нэхъыфI къэхъурэ къару 
тIэкIу зэригъэпэщыжмэ, щIэп-
хъуэжыну я гуращэу. Абы щхьэ-
кIэ «Iус» къыхуаугуэшым щыщ 
зы шынакъ лейуэ къагъакIуэрт. 
Зы фашист гуэрым абы гу лъи-
тэри бзэгу ихьащ икIи Гъузер 
 къагъуэтащ. Фашистхэм уIэгъэ-
хэри, сымаджэхэри яукIырти, 
Гъу зер яукIыну щыкIэрагъэу-
вэм, и къуэш Муратыр (сыт на-
пэр сиIэу си адэ-анэм сахуэ-
кIуэжыну, си къуэшыр си мы-
гъусэу, жиIауэ пIэрэ?) кIуэри 
бгъурыуващ, жаIэ. Апхуэдэу зэ-
къуэшитIри яукIащ…

ХьэзрэIил хэкум папщIэ за-
уэурэ Венэ нэсащ. Абы орден, 
медаль зыбжанэ къратащ, лIы-
гъэ хэлъу зэрызэуэм папщIэ. 

Мухьэмэд Хэку зауэшхуэр 
щыщIидзам илъэс 19 хъууэ 
арат, 20 щрикъум, зауэм ира-
джащ. Сэрмакъ къуажэм щы-

щу и гъусэу дэкIат Гуэнгъэпщ 
ТIутIэ, Шыд Хьэсен, Урысмам-
бэт Нурхьэлий. Ахэр япэщIыкIэ 
Мэздэгу къалэм яшэри, мазэ 
хуэдизкIэ Iэщэ IыгъыкIэм, зэуэ-
кIэм тIэкIу хурагъэсащ, итIа нэ 
Ростов областым яшащ. Став-
рополь деж зауэ IэнатIэм япэу 
Iууващ, 21-нэ фочауэ дивизием 
и 116-нэ полкым и езанэ фочауэ 
батареем и етIуанэ ротэм и 
езанэ взводым хэту. Зауэ гъуэ-
гуанэ кIыхь къикIуну хунэмы-
сами, Мухьэмэд и нэкIэ илъэ-
гъуащ а зауэм и гущIэгъун-
шагъымрэ абы цIыхухэм насы-
пыншагъэу къахуихьамрэ.

1942 гъэм и шыщхьэуIум и  
8-м си адэшхуэр зыхэта пол-
кымрэ нэмыцэхэмрэ зэзауэ гуа-
щIэ зэхаублащ. Мис а махуэ хьэ-
лъэм теухуауэ си адэшхуэм жез-
гъэIэжыфа мащIэр: «Дунейр 
мафIэу къэлыдами ярейт. Ищ-
хьэм кIэ лагъым къытхадзэрт, 
илъабжьэмкIэ фочышэр къыт-
трагъэлъалъэрт. ПфIэщIынт 
щIым рэ цIыхумрэ зэхипщэ жауэ. 
Дунейм теттэкъым а махуэм е 
уамыукIыу, е уIэгъэ уамыщIу 
укъы зэрыхэкIыфын…» 

Гъунэгъуу лагъым къауэри, 
сэ мэгумкIэ щытри ижьымкIэ 
щытри иукIащ. Абдеж Мухьэмэ-
ди уIэгъэ хьэлъэ щыхъуащ: абы 
и щIыбым шэ къутахуэхэр хип-
хъат, и тхьэмбылми шэ хэлът,         
и Iэ сэмэгумрэ блэгъумрэ                
зэхи къутат. Зэхэуэр щыувыIэм, 
уIэгъэхэр губгъуэм кърахащ,                 
зы зы мыщIэжу щылъ Мухьэмэд 
яу кIахэм  хабжэри иужь                             
къра нахэм яхэхуащ… ТIэкIу зы -
къи щIэжа нэужь, абы зэхихащ 
шыгу макъ - губгъуэ гъуэгум 
шыгу кIуэцIрыкIырт. Къарууэ 
иIэр зэхилъхьэри, абы и анэ 
Быбэ иригъэщIауэ щыта зэ чы-
рыр зэрыхузэфIэкIкIэ жиIэу 
щIидзащ. Шыгухум ар зэхих-     
ри, къыбгъэдыхьащ. «Кто по на-
циональности?» - жиIэри къе-
упщIащ. «Кабардинец» щыжи-
Iэм, «о, земляк, земляк…» жи-
Iэурэ къиIэтащ, ерагъыу гум 
ири гъэгъуалъхьэри, уIэгъэщ 
 гъунэгъум ишащ. Зауэ нэужьым 
къилъыхъуащ куэдрэ Мухьэмэд 
а лIыжьыр, фIыщIэ хуищIыжы-
ну хуейуэ, ауэ игъуэтакъым.

ЕсэнтIыгу дэт уIэгъэщым 
тIэкIурэ щIэлъауэ, нэмыцэхэр 
гъу нэгъу къэхъуу Псыхуабэ яу-
бы  дакIэу хъыбар къэIуащ. 
«Куэд дэмыкIыу нэмыцэхэр мы-
быи къэсынущ. Дэ псори фыд-
гъэIэпхъуэну Iэмал диIэкъым. 
Зи лъэ зэрихьэм фи щхьэр 
къев гъэл», - къыжраIащ уIэгъэ-
хэм. Тхылъ тIэкIуи къратащ, уIэ-
гъэщым зэрыщIэлъар иту. Ара-
ти, Мухьэмэд ЕсэнтIыгу къы- 
щы щIэдзауэ лъэсу жэщитI-ма-
хуитIкIэ къэкIуащ, шырыкъу 
хуэ  мыхъум и лъакъуэр лы 
цIынэу трихауэ, и блэгъукIэр е 
екIуарэ къезауэу, и джийм еха 
щIагъуи щымыIэрэ икIи мы-
жейуэ. Гъуэлъым, дэIэпыкъуэ-
гъуншэу къэмытэджыжыфын-
кIэ шынэрти, мывэшхуэхэм, 

нэпкъ цIыкIу хуэдэхэм закIэри-
гъа щIэурэ щхьэукъуэрти ежьэ-
жырт. Апхуэдэу бгы защIэкIэ 
 къакIуэурэ, ещанэ махуэм Чыщ-
балъкъ къуажэм къэсащ. Мэкъу 
зэщIэзыкъуэу хэтхэр къилъа-
гъури, и къару мащIэмкIэ егуо-
уащ, абдежми зимыщIэжу 
 къэу кIуриящ. Ар къэзылъэгъуа-
хэр къыбгъэдэлъэдащ, унэм 
 къахьри ягъэшхащ, зыцIыхуи 
яхэтти, гукIэ Къармэхьэблэ 
 къра шэхыжащ. Е екIуа и блэ-
гъур мазэ куэдкIэ ягъэхъужащ и 
анэ Быбэрэ Iэщ дохутыру еджа, 
удз хущхъуэкIи Iэзэ Бейтыгъуэн 
Рэмэзанрэ.

НэхъыфI зэрыхъужу, военко-
матым кIуэри и къэкIуэжыкIа 
хъуар яжриIащ, уIэгъэщым 
 кърата тхылъыр яхуихьати, 
Iахри ягъэкIуэдащ. Нэмыцэхэр 
къуажэм къыдыхьа нэужь, и 
 къуэр яукIынкIэ шынэри, Быбэ 
абы и военнэ билетыр игъэпщ-
кIуати, бийр дэкIыжа нэужь, 
ешыху лъыхъуащ, ауэ игъуэты-
жакъым. А Iуэхугъуэхэм я зэран-
кIэ си адэшхуэм, щыхьэт къы-
хуэ хъуни имыгъуэту, «кIуэ ры-
кIуэсэж» къыфIащри, бэлыхьу 
ишэчам нэмыщI, зэман бжыгъэ 
гуэркIэ щагъэсащ. Лажьи-хъа-
ти зэрыкIэрымылъыр зэхагъэ-
кIа нэужь, къаутIыпщыжащ, ве-
тераным хуащI хабзэ пщIэи 
къыхуащIыжащ, зауэм ныкъуэ-
дыкъуэ зэрыщыхъуам щхьэ кIэ 
ахъшэ къратырт, зыгъэпсэхупIэ 
унэхэм ягъакIуэрт. Абыхэм пап-
щIэ  къэралым фIыщIэ хуи-
щIырт си адэшхуэм, ауэ пуды-
ныгъэ къылъысауэ зэрыщыта-
ри зэи и гум хуигъэхуакъым… 

Сэ куэдрэ сигу къоуэж ашэш-
папэ (арат си адэшхуэм дызэ-
реджэр) зауэм теухуауэ тIэкIу 
зэрызмыгъэпсэлъар. Апхуэдэу 
жысIэ щхьэкIэ, абы и жагъуэт а 
зэман хьэлъэм и гугъу ищIыжы-
ну. ЛIыгъэ гуэр зэрихьауи зы-
къы  щыхъужыртэкъым. Къэ сIуэ-
тэжа тIэкIури си анэ Женя (Ма-
рям), си анэ дэлъху Мущтэфа 
сымэ пытхъахуэурэ зэхахыжа-
хэм ящыщщ. 

Зауэм ныкъуэдыкъуэ ищIат 
Мухьэмэд: и Iэ ижьыр къэшы жыр-
тэ къым, и щхьэр фIыуэ иригъэ-
зыхыу фIэкIа, и Iэр къи Iэту шхэ-
фыртэкъым. Автоматышэу тIурэ 
шэ къутахуэу блырэ къытехуат, и Iэ 
сэмэгум къупщ хьэу хэлъыр щэ-
щати, лэжьыгъэ хьэлъэ хуэгъэ-
Iэрыхуэртэкъым. Зэи сщыгъуп щэ-
жынкъым гъэмахуэу, и джанэр 
щихауэ зезгъэтхьэщI пэтрэ сы зы-
Iуплъа и щIыбыр: мафIэм хис-
хьам ещхьт и щIыбыр псори, 
зэрыщыту уIэгъэпIэрэ и фэхэр 
зэхуэлъэфэсыжауэ.

И гум пэгъунэгъуу хэлъ шэ 
 къутахуэхэр къыхажыххатэ-
къым - уеIусэну шынагъуэт. Ап-
хуэдэу псэуащ, и Iэпкълъэп-
къым нэмыцэшэ къутахуэхэр 
хэлъу. ИтIани, и щIалэхэр ба-
лигъ къэхъуху, мэкъу тIэкIуи         
еуащ. Унэшхуэ ищIащ. Насып 
иIэти, и щхьэгъусэ Софят цIыху 
къабзэлъабзэу, лэжьакIуэш-

хуэу къыIэрыхьат, цIыхубз 
лэжьыгъэ, цIыхухъу лэжьыгъэ 
жиIэу зэхэдз имыIэу щIэгъэ-
къуэн къы хуэхъурт. Я бынхэу 
Женя (Марям), ФатIимэт, Iэ-
нисэт, Мущтэфа, Ахьмэд сы-       
мэ зыми  хуамыгъэныкъуэу,  
цIыхум емы хъуап сэу зэщIа-
пIащ, иригъэджащ, уна гъуэу 
ягъэтIысы-жащ. 

«Сыныкъуэдыкъуэщ» жиIэу 
зы махуэ тхьэусыхакъым икIи 
лэжьыгъэншэу щысакъым Му-
хьэмэд. Ар лэжьащ хъумакIуэу, 
пощтзехьэу, нэмыцэхэм зэха-
къута колхозыр зэфIэгъэувэ жы-
ным хузэфIэкI хищIыхьащ. Гуа-
щIэшхуэ бгъэдэмылъыж щхьэ-
кIэ, IэпщIэлъапщIэти, и Iэр да-
къикъэ увыIэртэкъым.

Зауэм жыджэру зэрыхэтам 
папщIэ къратауэ щытащ Жуко-
вым и цIэр зезыхьэ медалыр, 
нэгъуэщI дамыгъэхэр. Жуков 
Георгий езым итхауэ щытащ: 
«Зауэр къэзыхьар генералхэр-
къым, атIэ сэлэт къызэрыгуэкI-
хэрщ». Мырзэбэч Мухьэмэд, 
абы хуэдэ сэлэт къызэрыгуэкI-
хэрщ зи фIыщIэр Хэку зауэш-
хуэр ди текIуэныгъэкIэ зэриу-
хар. 

Мырзэбэч Мухьэмэд Хьэмзэт 
и къуэр дунейм ехыжащ мэ-             
къуауэгъуэм и 25-м 1997 гъэм. 
Адэш хуэм и фэеплъу мы усэ 
цIыкIур стхауэ щытащ:
Зауэ кино сыщеплъкIэ, сэ
Фочауэ макъым сыкъыдощтэ.
Сымылъэгъуами зауэр сэ,
Ар си IэпкълъэпкъкIэ 

зыхызощIэ.
Ар зыхызощIэ сэ, слъагъуху
Гъунэгъу фызыжьым

и стIолыщхьэм
Сурэту щIалэ сымыцIыху
ГуфIэжу тетщ, игъэщхъыу

и щхьэр.
Ар зыхызощIэр сыIуплъэху -
Хэтащ а зауэм си адэшхуэр,
Ягъэтыншакъым ар нэхур щы ху
И щIыфэм хэлъ

нэмыцэ шэхэм.
Ар хуэзусауэ щытащ фIыуэ 

тлъэгъуа, пщIэшхуэ зыхуэтщIа, 
Хэку зауэшхуэм и лIыхъужьу 
фIэкIа зэи дымылъыта Мыр зэ-
бэч Мухьэмэд. ДэркIэ ар лIы-
хъужьт… Орден кърамытами, 
 лIыгъэ щхьэхуэ зэримыхьами, 
си адэшхуэм хуэдэ мелуанхэ-
ращ ТекIуэныгъэм и махуэр 
къэзыгъэблэгъар». 

Зыгъэхьэзырар
ТАМБИЙ Линэщ. 

Фашистхэр щрагъэкIуэтыжат…

Ямылъэгъуа адэ

КъызэрыгуэкI сэлэт

Адыгэ лъагъуэжьхэмкIэ 

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ дзэ 
Джатокъуэ Залинэ, корректорхэу 
Що джэн Заирэ (2, 4-нэ нап.), Нэу-
жьокъуэ Заирэ (1, 3-нэ нап.), кор-
ректорхэм я дэIэпыкъуэгъу Елмэс 
 ФатIимэ.

КомпьютеркIэ газетым и теп-
лъэр ящIащ Щомахуэ Марианнэ, 
Мэлбахъуэ Анжелэ.

Сурэтхэм елэ жьар Бицу Жаннэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

Редактор нэхъыщхьэ 
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

Адыгэ уэрэдыжьхэр 
лъэпкъым и тхыдэщ 

ЩIалэгъуалэмрэ 
щэнхабзэмрэ

Сом  мелуанитIым  щIигъу

Домбеякъым арэзы тохъуэ

«Спартак-Налшык» (Нал-
шык) - «Легион» (Мэхъэчкъа-
лэ) - 0:1 (0:1). Налшык. «Спар-
так» республикэ стадион. 
На къыгъэм и 10-м. ЦIыху 
350-рэ еплъащ. 

Судьяхэр: Стрелков 
 (Курск), Бирюков (Дон Iус Рос-
тов), Бибиковэ (Краснодар). 

«Спартак-Налшык»: Къу-
мыкъу, Пириев, Мэшыкъуэ, 
Хьэ цIыкIу (Сэбаншы, 46), Да-
лиев, Хьэшыр, КIэдыкIуей, 
Мусаев (Шэрджэс, 83), Чичбэ, 
Джыназ (Хизриев, 74), Блий.

«Легион»: Герасимов, Гаса-
нов, Гамзатов, Ибрагимов, Гу-
ров (Курбаналиев, 86), Курба-
нов, Токаев, Исмаилов, Ха-
буржания (Алим, 80), Котов, 
Чехоев.

Топыр дигъэкIащ: Ибраги-
мовым, 39 (0:1). 

Дагъуэ къыхуащIащ: 
Чичбэ, Сэбаншым, Джына-
зым, КIэ дыкIуейм, Гамзато-
вым, Хьэ шырым.

ТекIуэныгъэ Иныр ди къэра-
лым къызэрихьрэ илъэс 80 
щрикъу махуэхэм ирихьэлIэу 
Налшык и «Спартак» рес-
публикэ стадионым щекIуэ-
кIащ Урысей Федерацэм фут-
болымкIэ и етIуанэ лигэм и 
«Б» дивизионым и Япэ гупым 
щекIуэкI зэхьэзэхуэм хыхьэ 
зэIущIэ. Накъыгъэм и 10-м ди 
щIалэхэм кърагъэблэгъат зэ-
пеуэм курыт зэфIэкI щызиIэ 
Мэхъэчкъалэ и «Легион»-р. 

Иужь лъэхъэнэм хэпщIы-
кIыу етIысэха «Спартак-Нал-
шыкым» дэщIыну стадионым 
къекIуэлIахэр, дауи, щыгу-
гъырт я джэгукIэфIымкIэ ма-
хуэшхуэм хуэфэщэн дэрэжэ-
гъуэ къаритыну. АрщхьэкIэ, 
ди жагъуэ зэрыхъущи…

Налшыкдэсхэм зэрахабзэу, 
ебгъэрыкIуэныгъэ лъэщхэм-
кIэ ирагъэжьащ. Абы хуэхьэ-
зырт Дагъыстэным къикIахэр 
икIи ахэр я гъуэм пэжыжьэу 

«Ежьыгухэм я Кубок» фIэщыгъэр зэрихьэу тхэк-
вондомкIэ (ВТФ, Олимп джэгухэм хыхьэ лIэужьы-
гъуэм кIэ) щIыналъэхэм я зэхьэзэхуэ Къалмыкъым и 
къалащхьэ Элиста иджыблагъэ щызэхэтащ. Ар ира-
гъэкIуэкIащ ТекIуэныгъэ Иныр илъэс 80 зэрырикъум 
и щIыхькIэ. 

ЗЭХЬЭЗЭХУЭМ щызэпеуащ Урысей Ипщэмрэ Кавказ 
Ищхъэрэмрэ я щIыналъэхэм, Луганск, Донецк рес-
публикэхэм, Севастополь къалэм я спортсмен 300-м 
щIигъу, я ныбжькIэ илъэси 10 - 15 хъухэу. 

Къэбэрдей-Балъкъэрым и командэм хэту зэхьэзэхуэм 
щыIащ Кэнжэ къуажэм дэт «Пять колец» спорт акаде-
мием и гъэсэн Хьэщыкъуей Руслан икIи ехъулIэныгъэ 
хъарзынэхэр абы къыщигъэлъэгъуащ. 

Къыхэдгъэщынщи, килограмм 41-рэ зи хьэлъагъ-        
хэм я деж щызауэ ныбжьыщIэм кIэух зэхьэзэхуэм и 
Iыхьэ ныкъуэм икIын папщIэ IущIащ Астрахань об-
ластым щыщ Аргушев Тимур икIи бжыгъэр 2:0-у абы 
текIуащ. АдэкIэ финалым кIуэным щхьэкIэ зэныкъуэ-
къуащ Краснодар крайм щыщ Зозуля Данилрэ Рус-
ланрэ икIи, ди жагъуэ зэрыхъущи, бжыгъэр 2:1-уэ ар 
къытекIуащ. Апхуэдэ щIыкIэкIи, Хьэщыкъуейр ещанэ 
увыпIэмкIэ арэзы хъун хуей хъуащ зэкIэ. Арами, апхуэ-
диз цIыхум домбеякъ медаль къахэпхынри хъарзынэщ.

Руслан и тренерыр Унэжокъуэ Абдельджэбарщ.
КЪАНШЫУЕЙ  Алим.

Урысей Федерацэм футболымкIэ и етIуанэ лигэм и «Б» дивизионым и 
Япэ гупым зэхьэзэхуэр зэрыщекIуэкIыр 

«Кубань Холдинг»  
 «Сочи-2» 
«Ростов-2» 
«Динамо Ставрополь»
«Победа» 
  «Севастополь»   
«Легион»  
«Дружба»   
«Рубин»   
 «Нарт»
«Спартак-Налшык»  
«Астрахань»  
«Ангушт» 
«Динамо-2» 

Урысей ФСБ-м и управленэу КъБР-м щыIэм, 
 КъБР-м щыIэ МВД-м я лэжьакIуэхэм къыщIагъэщащ 
илъэс 49-рэ зи ныбжь нартандэсым илэжь хабзэнша-
гъэр.

 
ЗЭРАУБЗЫХУАМКIЭ, шэч зыхуащIым дэфтэр нэпцIхэр 

зэригъэпэщри, Шэджэм районым хиубыдэ щIы Iыхьэ 
езым ейуэ иригъэтхащ. Абы кърикIуащ сом мелуани 
2-м щIигъу хэщIыныгъэ.

Урысейм и Следственнэ комитетым СледствиемкIэ и 
управленэу КъБР-м щыIэм уголовнэ Iуэху къиIэтащ УФ-м 
и УК-м и 159-нэ статьям и 4-нэ Iыхьэм ипкъ иткIэ. Хаб-
зэм къызэригъэлъагъуэмкIэ, апхуэдэ щIэпхъаджагъэр 
зылэжьар илъэси 10-м нэскIэ ягъэтIыс.  

Иджыблагъэ Обнинск 
ще кIуэкIа «ЩIалэгъуэ. 
ЩIэныгъэ. Щэнхабзэ» 
уры сейпсо зэпеуэм хэтащ 
Къэбэрдей-Балъкъэрым 
щыщ ныбжьыщIэхэри.

ДИ гуапэ зэрыхъунщи, 
абыхэм ехъулIэныгъэфIхэр 
къа гъэлъэгъуащ, утыку къ-
ралъхьа лэжьыгъэхэмкIэ 

къызэтрагъэувыIэрт. Зы хъу-
мэ жыным къыщыдэхуэхэм и 
деж «Легион»-м и футболист-
хэр тегушхуауэ ипэкIэ кIуа-
тэрт, икъукIэ дагъэгузавэу. 
Зы къомрэ «Спартак-Налшы-
кыр» къригъэлащ я гъуащхьэ-
тет Къумыкъу Аслъэнбэч и Iэ-
загъым. Ауэ ари пэлъэща-
къым 39-нэ дакъикъэм мэ-
хъэчкъалэдэсхэм бжыгъэр 
къыщызэIуахам. 

Загъэпсэхуу къихьэжа иужь-
кIэ джэгум зэрызихъуэжа щы-
Iэкъым. Хэгъэрейхэр я къару 
къызэрихькIэ ебгъэрыкIуэрт, 
хьэщIэхэр хущIэкъурт текIуэ-
ныгъэр къахуэзыхь бжыгъэр 
яхъумэну. ИкIэм-икIэжым, зи 
Iуэху къикIар «Легион»-м и 
футболистхэращ.

Ди щIалэхэр къызэрыхэ-
жаныкIар дагъуэ куэдрэ су-
дьям къазэрыхуищIаращ. 
Абы тхуэнейрэ карточкэ гъуэ-
жьыр налшыкдэсхэм къари-
гъэлъэгъуащ. Мыбы ипэкIэ 
«Кубань Холдинг»-м щыIу-
щIам «Спартак-Налшыкым» и 
футболистиблым дагъуэ къы-
зэрыхуащIар икIи абы и зэран-
кIэ зыбжанэ мы зэIущIэм зэ-
ры хэмытар къэплъы тэ мэ, ди 

кома ндэм и уна фэщIхэр зэ-
гупсысын я куэдщ. 

Щэбэтым зэхэта джэгу-
гъуэм иужькIэ «Спартак-Нал-
шыкыр» епщыкIузанэ увыпIэм 
къыщынащ. Ди яужь къитыр 
командищ къудейщ. Зэхьэ-
зэхуэм и япэ Iыхьэм къри- 
кIуам ипкъ иткIэ нэхъыфIи-
хым яхыхьэныр кIуэ пэтми 
нэхъ гугъу мэхъу икIи ар къай-
хъулIэну фIэщщIыгъуейщ. 

БлэкIа джэгугъуэм Мэхъэч-
къалэ хьэлэмэт къыщы хъуащ. 
Зэхьэзэхуэм иджыри къэс зы 
очкоуи къыщызымыхьа икIи я 
хьэрхуэрэгъухэм зы топ за-
къуэ фIэкIа яхудэзымыгъэкIы-
фа щIыпIэ «Динамо-2»-м ири-
гъэблэгъат зэпеуэм бжьыпэр 
щызыIыгъ «Кубань Хол-
динг»-р. Хуэзыгъэфэща щы-
мыIэу зэIущIэр зэрытемыгъэ-
кIуауэ, 2:2-уэ, иухащ. 

АдэкIэ щыгъуазэ фыхуэт-
щIынщ Урысей Федерацэм 
футболымкIэ и етIуанэ лигэм 
и «Б» дивизионым и Япэ 
гупым вэсэмахуэ щекIуэкIа 
зэIущIэ псоми къарикIуа бжы-
гъэхэм: «Динамо-2» (Мэхъэч-
къалэ) - «Кубань Холдинг» 
(Павловскэ) - 2:2, «Победа» 
(Хасавюрт) - «Динамо Став-
рополь» (Ставрополь) - 1:2, 
«Нарт» (Черкесск) - «Ростов-2» 
(Дон Iус Ростов) - 1:2, «Сочи-2» 
(Сочэ) - «Ангушт» (Нэз рэн) – 
4:0, «Севастополь»  (Севасто-
поль) - «Астрахань»  (Аст-
рахань) - 1:0, «Дружба» (Мей-
къуапэ) - «Рубин» (Ялтэ) -         
4:0. 

Накъыгъэм и 17-м къыкIэ-
лъыкIуэ джэгугъуэр зэхэты-
нущ. А махуэм «Спартак-Нал-
шыкыр» Нэзрэн къалэм 
«Ангушт»-м щыIущIэнущ. 

ХЬЭТАУ  Ислъам.

Илъэс къэс накъыгъэм и етIуанэ тхьэма-
хуэ махуэм техуэ махуэщIыр, Анэм и махуэу 
лъэпкъ куэдым зэдагъэлъапIэр, дызэрыт 
2025 гъэм зытехуэр накъыгъэм и 11-рщ. Ды-
къэ зылъхуахэм яхуэтщI фIыщIэмрэ пщIэм-
рэ лъабжьэ зыхуэхъу махуэшхуэщ ар, псо-
ми яхэбгъэфIыкIыну хуэфащэу. Анэ псоми 
къалэжьыр лъагъуныгъэмрэ гулъытэмрэ я 
закъуэкъым, атIэ емызэшу зыхуей дызэ ры-
хуагъазэм, я щхьэ къафIэмыIуэхуу ди Iуэху 
зэрыдагъэкIым, я сабийхэм папщIэ я псэ 
яты ну зэрыхьэзырым папщIэ ди щхьэр 
щхьэ узыхь яхуэтщIыну яхуэфащэщ. Арщ-
хьэ кIэ… езыхэм я щхьэращ нэхъыбэу 
щхьэу зыхь къытхуащIыр… 

АНЭМ и махуэм и тхыдэр къыщожьэ XX лIэ-
щIыгъуэм и пэщIэдзэм. 1868 гъэм Америкэм 
и Штат Зэгуэтхэм и КъухьэпIэ Вирджинием 
щыпсэу Джарвис Энн къызэригъэпэщауэ 
щытащ Анэхэм я зэныбжьэгъугъэм и махуэ, 
лъэпкъ зэкъуэчахэр зэкъуэзыгъэувэж ма-
хуэшхуэ пэлъытэу. Ар дунейм ехыжа иужь, 
ипхъу Джарвис Аннэ 1907 гъэм къыхилъ хьауэ 
щытащ анэхэм я зы махуэ щхьэхуэ махуэ-
гъэпсым къыхагъэбелджы лы кIыну. Абы къи-
лъытэрт анэ лъагъуныгъэмрэ гуапагъэм рэ гу-
лъытэрэ яхуэфащэу, фIыщIи яхуэщIыпхъэу. 
Аннэ лъэкI къигъэнакъым а махуэр лъэпкъ 
куэдым зэдагъэлъапIэу  хъунымкIэ. 1910 гъэм 
а махуэщIыр щаIэтащ Вир джиние штатым, 
США-м и нэгъуэщI щIыпIэхэми а жэрдэмыр 
къызэдащтащ. 

1914 гъэм США-м и президент Вильсон Вуд-
рэ накъыгъэм и етIуанэ тхьэмахуэ махуэм 
Анэм и махуэр лъэпкъ куэдым зэдагъэлъэпIэ-
ну триухуащ икIи ар къэралым и махуэшхуэхэм 
ха лъытащ. Зэман дэкIри, анэр гъэлъэпIэныр 
адрей къэралхэми хабзэ яхуэхъуащ, щхьэж 
зыхуей махуэри къыхихыжащ. Урысейм ар 
тригъэхуащ щэкIуэгъуэм и иужьрей тхьэмахуэ 
махуэм, абы щыгъуэ къэралым и Президенту 
щыта Ельцин Борис 1998 гъэм щIышылэм и 
30-м къыдигъэкIа унафэм ипкъ иткIэ. Австра-
лием, Бразилием, Германием, Данием, Ита-
лием, Канадэм, США-м, нэгъуэщI къэралхэ-
ми, зэрыжытIащи, ар накъыгъэм и етIуанэ 
тхьэмахуэ махуэм, Испанием, Венгрием, Пор-
тугалием, Литвам – япэм ягъэлъапIэ. Махуэ 
теу быдам ар тезыгъэхуахэри щыIэщ. Пса-
лъэм и хьэтыркIэ, Грецием ар накъыгъэм и 
9-м щагъэлъапIэ, Египетым - гъатхэпэм и  
 21-м, Белоруссием - жэпуэгъуэм и 14-м. 

Анэм и махуэм Iуэхугъуэ зэмылIэужьыгъуэ-
хэр иращIэкI хабзэщ, цIыхур щыпсэу къэ-
ралым рэ зыщыщ лъэпкъым и щэнхабзэмрэ 
елъытауэ. А махуэм бынхэр хущIокъу къэ-
зылъхуахэм я гъусэу зэман нэхъыбэ зэрагъэ-
кIуэнум, зыгъэпсэхугъуэ махуэр гукъинэж 
абыхэм зэрыщащIынум. Нэхъыбэм къагъэ-
сэбэпыр тыгъэ яхуэщIынырщ - удз гъэгъа, 
дыху, IэфIыкIэ, езым я IэкIэ ящIа саугъэт, 

анэм фIыуэ илъагъу шхыныгъуэ хуэзып щэфI-
хэри щыIэщ. Куэдым я лъагъуныгъэр псалъэ 
дахэхэмкIэ къагъэлъагъуэ, хуэзэу жраIэну Iэ-
мал ямыIэмэ, письмо хуагъэхь е интернет Iэ-
малхэр къагъэсэбэпурэ телефонкIэ хуатх. 
Сытми зыкърагъащIэ, фIыуэ зэралъагъур 
жра Iэ, и гулъытэм зэригъэиныр хуаIуатэ, къы-
хуищIа псоми папщIэ фIыщIэ зэрыхуащIыр 
къагъэлъагъуэ. Анэм и дежкIэ аращ нэхъ 
лъа пIэу сэ къысщыхъур, тыгъэ лъапIэу щыIэм 
нэхърэ быным и гум илъ IэфIыр къызэригъэ-
лъагъуэ псалъэ гуапэр и псэм нэхъ йохуэ-
былIэ. 

«ФIыщэу слъагъу си анэ, уи махуэмкIэ сы-
нохъуэхъу! Сытым дежи усщIыгъущ, сы щып-
хуэныкъуэ дакъикъэм си Iуэху къыздэпIы-
гъыу, IэплIэ къызэпшэкIыу. Уи хуабагъэмрэ 
Iущыгъэмрэ махуэ къэс къару къысхалъхьэ. 
КхъыIэ, схуэпсэу, узэрыщыIэм къару мыкIуэщI 
къысхелъхьэри!» Мыпхуэдэ тхыгъэ къы зы-
Iэрыхьэ анэм и нэгум гуфIэ къимыщынкIэ Iэ-
мал иIэкъым, IэпкълъэпкъкIи псэкIи гугъу 
зэрыдехьыр къызыгурыIуэ и сабийм къыбгъэ-
докIри. 

«Анэм и сабийм хуиIэ лъагъуныгъэр нэ-
гъуэщI зыгуэрми ещхькъым. Iуэхур и быным 
деж нэсмэ, дунейм теткъым ар къыщIи-
кIуэтын. Хабзи имылъытэу, гущIэгъуи имыIэу 
ар хэти пэувыфынущ», - жиIэгъащ Агатэ 
Кристи. Лагерфельд Карл и гупсысэр-щэ?! 
«Лъагъуныгъэу си фIэщ хъу закъуэр анэм и 
сабийм хуиIэр аращ». «Ди анэхэр фIыуэ до-
лъагъу лейуэ демыгупсысу, и куууагъри зы-
хэдмыщIэу. Абыхэм къамыгъэзэжыну тIэ-
щIэкIа иужьщ ар къыщыдгурыIуэр» - Ги де 
Мопассан. Гупсысэфу зы цIыху дунейм                      
тет къыщIэкIынкъым и анэм ехьэлIауэ гуа-               
пагъэ зигу къэмыкI, ар хужымыIэныр хэлъ-
ми. 

Унагъуэм зэрыщагъэлъапIэм къыдэкIуэу, 
жы лагъуэ IуэхущIапIэхэм, школхэмрэ сабий 
садхэмрэ щаIэт мы махуэщIыр. Iуэху зэмы-
лIэужьыгъуэхэр, зэпеуэхэр, гъэлъэгъуэны-
гъэхэр ящI, анэм теухуа усэхэмрэ уэрэдхэмрэ 
щыIу концертхэр къызэрагъэпэщ, абыхэм я 
анэхэр ирагъэблагъэ. Сыт щхьэкIэ? Анэм 
нэхъ лъапIэ зэрыщымыIэр, абы хуэтщI пщIэм 
ди гъащIэ псор зэрелъытар, фIылъагъуны-
гъэм и къарур цIыкIухэм зыхрагъэщIэн па-
пщIэ. Дапщэри жаIэу зэхэтхыркъэ уи адэ-
анэр пхуэпсэуху жьыр дэнэкIэ къыщепщэми 
зэрумыщIэр, ахэр зэрытIэщIэкIыу жьы зэ-
пеуэм хуэдэ ди махуэхэр зэрыхъур. 

Дахуэвгъэсакъ, дывгъэхъумэ, дахуэв-
гъэгума щIэ ди анэхэм. Ахэращ гъащIэр 
къыдэзытыр, абы лъэ быдэкIэ дыхэзыгъэу-
вэр, гъуэгу захуэм дытезыгъэувэр. Я гугъуе-
хьыр зэрызыхэтщIэр, фIыщIи зэрахуэтщIыр 
къыддалъагъуу дунейм дытевгъэт, абы нэхъ 
фIыгъуэ дэ тхуэлэжьынукъыми. 

ИСТЭПАН  Залинэ. 

Тхыдэм и набдзэщ уэрэдыжьыр,
КъыпщIихуу блэкIам и акъужьыр,
Ухешэр адэжь и Iэужьым,
Ухуишэу блэкIам и лъэужьым.

О, си лъэпкъ уардэу, гугъуехь натIэ!
Уи лIыгъэр зыми хущIэмытIэ…
Зэман зимыIэм зы гущIэгъу,
КIэсу здихьакъым уэ уи гугъу.

Иджыблагъэ Бахъсэнёнок (Къэ-
сейхьэблэ) щедгъэкIуэкIащ пшыхь 
хьэ лэмэт. Ар теухуат адыгэ уэрэдыжь-
хэм, абыхэм я мыхьэнэм, ди тхыдэм 
ахэр къызэрыхэщым.

Мыпхуэдэ зэIущIэхэр дэ щIэх-щIэ-
хыурэ идогъэкIуэкI икIи абыхэм 
сытым дежи я гуапэу къытхуоблагъэ 
адыгэ лъэпкъ уэрэдыжьхэр зи Iэ-     
пэгъу «Шэджэм псыкъелъэхэр», 
«Нартан» (тIуми я унафэщIыр Блашэ 
Владимирщ), «Кавказ» (Жылау Ар-
сен), «ДжэгуакIуэ» (Хьэндэхъу Эль-
вирэ) гупхэр, апхуэдэуи уэрэдыжьхэр 
фIыуэ зылъагъу, ахэр зыгъэзащIэ 
щIа лэгъуалэр. 

Иужьрей пшыхьыр хухэхат уэрэ-
дыжьыр, ар гъэIуныр зи псэм хэлъу, 
зачиишхуэ зыбгъэдэлъу, щIалэгъуа-
лэр дахагъэм хуэзыгъасэу щыта, 
«Шэ джэм псыкъелъэхэр» ансамб-
лым хэта уэрэджыIакIуэ Молей Али-
хъан. Мы усэ сатырхэри зыхуэгъэзар 
а цIыху щыпкъэрщ.

Утетащ уи гъащIэ гъуэгум екIуу,
Уи зэчийр ди щIэблэм хуэбгуэшащ,
Укъалъхуат дахагъэр уи псэм хэлъу,
КъэбгъэщIын ар зэи уемыша.

Я гум уилъщ ныбжьэгъу 
къыбдекIуэкIахэм,

Уи хъыбарыр гъащIэм къыхэнащ,
ЩIэблэу уэ дахагъэм хуэбгъэсахэм
Къакъуэжынущ къуэпс, 

дунейр псэуху!
 

Алихъан, набжьэгъу 
къызэбнэкIахэм,

Ноби гуапэу я гум ущопсэу,
Ахэм пхуэдэу я гъуэгу къыхахахэм
ЕмыпцIыжу, къыщагъэщI дахагъ!

Молей Алихъан и гъащIэр къы-
гуэхыпIэ имыIэу епхащ лъэпкъ щэн-
хабзэм икIи пхужымыIэн хуэдизщ 
абы хэлъхьэныгъэу хуищIар. Дуней 
псом къыщацIыху «Кабардинка» 
къэ рал академическэ ансамблым 
илъэс куэдкIэ хэтащ ар, адыгэ 
 къафэхэмрэ уэрэдхэмрэ хъума хъун 
папщIэ и къару еблэжакъым.

Алихъан и гуащIэм гу лъамытэу 
къэнакъым. Къэбэрдей-Балъкъэрым 
и Совет Нэхъыщхьэм и унафэкIэ абы 
1986 гъэм къыфIащащ «КъБАССР-м 
щIыхь зиIэ и артист» цIэ лъапIэр. 
Иужьрей илъэсхэм абы и лэжьыгъэр 

Тыгъэ лъапIэу
щыIэм я нэхъыфIыр теухуат ди щIэблэм адыгэ щэнхабзэр 

фIыуэ егъэлъагъуным, абы и пщIэр, 
и мыхьэнэр нэсу къагурыгъэIуэным. 
Шэджэм ЕтIуанэ къуажэ еджапIэм 
Алихъан хореографу илъэс куэдкIэ 
щылэжьащ, и гъэсэнхэр дахагъэм, 
къабзагъэм, утыку итыкIэ екIум хуи-
гъасэу. Щапхъэ зытепх хъуну къа-
лъыта «Къундет» сабий ансамблым и 
унафэщIуи илъэс куэдкIэ лэжьащ.

Ди иужьрей зэIущIэм Алихъан 
мыпхуэдэу щыжиIат: «Илъэс къэс 
 евгъэкIуэкI мыпхуэдэ пшыхьхэм мы-
хьэнэшхуэ яIэщ икIи абы ещхьхэр 
 къуажэ, къалэ къэс щызэхэшапхъэщ. 
Iэмал имыIэу Шэджэм Езанэ 
 къуажэм ЩэнхабзэмкIэ и унэм къы-
щызэдгъэпэщынущ апхуэдэ, фэри 
абы фыкъедгъэблэгъэнущ».

Ди жагъуэ зэрыхъущи, псоми пщIэ 
зыхуэтщI, фIыуэ тлъагъу Алихъан и 
мурадым и Iэр лъэIэсакъым. Ар ду-
нейм ехыжащ 2024 гъэм и мэкъуауэ-
гъуэ мазэм. Нобэ дэ тхэтыжкъым 
лъэпкъым и цIыху щэджащэ, даха-
гъэр зыгуэшу дунейм тета, ди ныб-
жьэгъуфI Молей Алихъан. 

«Адыгэ уэрэдыжьхэр лъэпкъым и 

тхыдэщ» зыфIэтща зэIущIэм къри-
хьэлIа псори зи фэеплъыр дгъэлъа-
пIэ Молейм дакъикъэкIэ щыму хуэ-
щыгъуащ. ИщхьэкIэ зи гугъу тщIа 
гуп хэм къадэкIуэу, абы зыкърагъэ-
хьэлIат Къэбэрдей-Балъкъэрым и 
цIыхубэ артист Зеущэ Iэуес, адыгэ уэ-
рэдыжьхэр жызыIэ щIалэщIэхэу 
Дэдэхъу Рэмэзанрэ Нартокъуэ Му-
хьэмэдрэ, апхуэдэуи Бахъсэн куейм 
и ветеранхэм я зэгухьэныгъэм и тхьэ-
мадэ БжыкIший Руслан, Бахъсэн 
 районым и Жылагъуэ палатэм и уна-
фэщI Къаздэхъу Олег, Егъэджэны-
гъэмкIэ управленэм и профсоюзым 
и унафэщI Молэ Хьэсен, щIыпIэ ад-
министрацэм ЩэнхабзэмкIэ и управ-
ленэм и унафэщI Тхьэмадокъуэ 
Зерэ, Бахъсэн къалэ администрацэм 
щэнхабзэмкIэ и къудамэм и унафэщI 
Бэч Альберт, районым и Щэнхабзэ-
зы гъэпсэхупIэ IуэхущIапIэм и уна-
фэщI Тембот Хьэчим, Бахъсэн куейм 
и централизованнэ библиотекэм и 
унафэщI Нэгъуей Радимэ, а Iуэху-
щIапIэм и методист нэхъыжь ЛIы-
гъур Эльвирэ, къуажэ егъэджа-
кIуэхэр, щэнхабзэм и лэжьакIуэхэр, 
уэрэдыжьхэр фIыуэ зылъагъу ди 
 къуажэдэсхэр. Пшыхьым и хьэщIа-
хэщ Молей Алихъан и къуэш Тубцо-
къуэ Анатолэрэ и къуэ Темболэтрэ, 
Алихъан и щхьэгъусэ Маринэрэ и 
 къуэрылъху цIыкIу Жамболэтрэ. 

«Адыгэ уэрэдыжьхэмрэ усэхэмрэ 
адыгэ лъэпкъым ди тхыдэщ, ди хаб-
зэщ, ди фащэщ, ди макъщ, ди лIы-
гъэщ, ди напэщ», - жиIэгъащ Къар-
дэнгъущI Зырамыку. Ди нэхъыжь 
 Iущым и псалъэхэм нобэ хуэпэжхэр, 
Молей Алихъан хуэдэу лъэпкъ фIы-
гъуэр зыхъумэхэр, ди гуапэ зэры-
хъунщи, нобэ ди мащIэкъым. 

«Уэрэдыр къыщыхадзэкIэ де-
мыжьууфыр хуэмыхущ». Апхуэдэ 
пса лъэхэм ущрохьэлIэ пасэрей уэрэ-
дыжь гуэрым. Ар щIыжаIэр гурыIуэ-
гъуэщ: уэрэдым пщIэшхуэ иIэщ, ин 
дыдэщ и мыхьэнэр. Абыхэм ди деж 
къахьэсащ лIэщIыгъуэ куэдым я хъы-
бар, къахьэсащ ди лъэпкъым и нэгу 
щIэкIа тхыдэм и пэжыпIэр. Ахэр дэр-
кIэ зэрылъапIэр ди тхыдэм и хъыбар 
пэж ди деж къызэрахьэсам и закъуэ-
къым: пасэрей адыгэ уэрэдыжьхэр 
ди лъэпкъым и художественнэ щэн-
хабзэм и фэепъ уахътыншэщ, па-

сэрей адыгэхэм дахагъэр къы-
зэрымыкIуэу зэхащIыкIыу зэры щы-
там щыхьэт техъуэ IуэрыIуатэ лIэу-
жьыгъуэщ.

Пасэрей адыгэ уэрэдыжьхэм я 
фIы пIэр, дауи, тхыдэр къыщIэзыгъа-
лъэ, лIыхъужь цIэрыIуэхэм я хъыбар 
ди деж къэзыхьэса пшыналъэхэрщ. 
Абыхэм тхыдэ уэрэдкIи еджэ хабзэщ. 
Ахэр хъугъуэфIыгъуэ мылъытэщ, 
 дунейм къызэрытехьэрэ Iэджэ щIа-
ми, зэманым IэщIэмыкIуэдауэ ди 
лъэпкъым и тхыдэ Iэрымытхщ. Абы и 
щыхьэтщ нобэрей ди щIалэгъуалэхэр 
уэрэдыжьхэм зэрыдахьэхыр, ахэр 
яфIэфIу зэрагъэзащIэр. 

Адыгэ уэрэдыжьхэм я мыхьэнэм 
дахэу тепсэлъыхьащ зэIущIэр езы-
гъэкIуэкIахэу Бахъсэн куейм и лъа-
хэхутэ музейм и унафэщI Шакъ Ми-
ланэрэ районым ГъуазджэхэмкIэ и 
сабий школым и унафэщIым и къуэ-
дзэ Къэжэр Зурьянэрэ.

Молей Алихъан, адыгэ уэрэдыжьхэ-
ми хуэдэу, лъэпкъ къафэр зыпищI 
щыIакъым жытIэкIэ, дыщыуэну къы-
щIэкIынкъым. ЗэманкIэ абы Кыщпэк 
къуажэм ЩэнхабзэмкIэ и унэм къа-
фэм щыхуигъэсащ еджакIуэ цIыкIу-
хэр. Къуажэ школым и егъэджа кIуэ-
хэм жаIэрт абы щыгъуэ: «Алихъан 
ап хуэдизкIэ къэфэныр гурэ псэкIэ ди 
сабийхэм захригъэщIащи, къыща-
кIухькIи къофэ». 

Алихъан и псэм хэлъу щыта къа-
фэм кIэ зэIущIэр иухащ. Ар игъэ-
зэщIащ Бахъсэнёнок дэт Щэнхаб-
зэмкIэ унэм и къэфакIуэ гупым 
(ядэлажьэр Хьэкъул Ибрэхьимщ).

Къызэхуэсахэм псалъэ гуапэкIэ 
зыхуагъэзащ Бахъсэн куей админист-
рацэм ЩэнхабзэмкIэ и управле нэм и 
унафэщI Тхьэмадокъуэ Зерэ, Бахъ-
сэн къалэ администрацэм щэнхаб-
зэм кIэ и къудамэм и унафэщI Бэч 
Альберт, Бахъсэн районым и Жыла-
гъуэ палатэм и унафэщI Къаздэхъу 
Олег сымэ. 

Алихъан и къуэ Темболэт и адэм и 
фэеплъ пшыхьыр къызэзыгъэпэща-
хэм, абы къэкIуахэм фIыщIэ ин яхуи-
щIащ.

Дахагъэр зи псэм хэлъа Молей 
Алихъан и IуэхущIафи и псалъэ  гуапи 
куэдрэ иджыри щыпсэунущ ар 
зыцIыхуу, фIыуэ зылъагъуу декIуэкIа-
хэм я гум.

Пшыхьыр егъэкIуэкIыным зи  
мылъку хэзылъхьахэу Щхьэгъум Бо-
рис, Абрэдж Мухьэмэд, Щхьэумэжь 
Феликс, Къетыкъуэ Азэмэт сымэ 
фIы щIэ яхудощI. «Гум пыкIыр къыпо-
кIэж», - жеIэ адыгэ псалъэжьым. 
Къызыхах ныкъуэ мыхъуу, унагъуэ 
насыпыфIэу Тхьэм игъэпсэухэ!

ЗЭГЪЭЩТОКЪУЭ  Людэ.

Нэхъыбэм дыкъыхагъащIэ

увыпIэ нэхъыщхьэри къа-
хьэхуащ. 

А зэпеуэр «Интеллект бу-
дущего» академием илъэс 
къэс къызэрегъэпэщ, икIи 
мы гъэм 40-нэу зэхашэ. 

Къэбэрдей-Балъкъэрым 
къыбгъэдэкIыу абы щыIащ 
щIыналъэ зыбжанэм щыщ 
еджакIуэхэр. Гупым нэхъы-
жьу яхэтащ Сабийхэмрэ 

щIа лэгъуалэмрэ творчест-
вэмкIэ я унэм и лэжьакIуэ 
Уэтэр Оксанэ. Зэпеуэм щыIа 
ДыщэкI Ясминэ, Костинэ 
Анастасие, Теппеев Али-  
хъан сымэ фIыщIэ тхылъым 
и 1-нэ нагъыщэр, Джэ ры-
джэ Инал, Копыловэ Анге-
линэ, Тхьэбысым Аделинэ 
сымэ  2-нэ нагъыщэр къы-
хуа гъэфэщащ.

Урысей псом щыщу зэпе-
уа ныбжьыщIэхэм ефIэкIар, 
ди гуапэ зэрыхъунщи, Къэ-
бэрдей-Балъкъэрым икIа-
хэрщ. Инарыкъуей къуажэм 
щыщ ДыщэкI Ясминэ лъа-
хэхутэ унэтIыныгъэмкIэ игъ э-
лъэгъуа лэжьыгъэр псом 
нэхърэ нэхъыфIу къыщIэ-
кIащ. Япэ увыпIэр къызэри-
хьам папщIэ пщащэм 
къыхуагъэфэща саугъэтхэр 
абы къритыжащ академи-
ем и унафэщI Ляшкэ Лев. 

Мы текIуэныгъэр Ясминэ 
и щыпэкъым – 2024 гъэм 
екIуэкIа урысейпсо лъа-
хэхутэ зэпеуэм япэ увыпIэр 
щиубыдауэ щытащ. Дохъуэ-
хъу пщащэ жыджэрымрэ 
абы и гъэсакIуэ Хьэрэдурэ 
Эммэрэ. 

ФЫРЭ  Анфисэ. 

УФСБ-м къет

